
“Azərbaycanda xarici ticarətin dövlət tənzimlənməsinin normativ hüquqi bazasının tədqiqi” mövzusunda buraxılış işi giriş, iki fəsil, nəticə və ədəbiyyatların siyahısından ibarətdir. Girişdə mövzunun aktuallığı əsaslandırılmış, tədqiqatın məqsədi və vəzifələri açıqlanmışdır. Buraxılış işinin I fəsli “Xarici ticarətin dövlət tənzimlənməsinin nəzəri metodoloji əsasları”. Burada xarici ticarətin tənzimlənməsi metodları, xarici ticarətin dövlət tənzimlənməsində gömrük işi , müasir gömrük tənzimlənməsinin fiskal və proteksianist funksiyaları, həmçinin paratarif və kvazitarif vasitələri göstərilir.
Buraxılış işinin II fəsli “Xarici ticarətin dövlət tənzimlənməsinin normativ
hüquqi bazası və onun tədqiqi” . Bu fəsildə idxal və ixracın mal nomenklaturasının təsnifləşdirilməsinin normativ əsasları, Azərbaycanda gömrük dəyərinin müəyyənləşdirilməsi və xarici ticarətin dövlət tənzimlənməsinin normativ hüquqi bazasının öyrənilməsi məsələlərinə baxılmışdır. 
Buraxılış işinin sonunda Nəticə və işin hazırlanmasında istifadə olunan mənbələrin siyahısı göstərilmişdir.

Beynəlxalq ticarət elmi – texniki tərəqqi əsasında dünya təsərrüfatının beynəlmilləşməsi və beynəlxalq əmək bölgüsünün dərinləşməsi ilə sıx bağlı olaraq müxtəlif ölkələr arasında əmtəə və xidmətlərin mübadiləsi deməkdir. Xarici ticarət BİM – in ən qədim və ilkin forması olmaqla çox qədim dövrlərdən meydana gəlmişdir. Bildiyimiz kimi, ta qədim dövrlərdən ölkələr bəşər cəmiyyətinin inkişaf dövrü ərzində həmişə bir – birindən iqtisadi ehtiyatlarla təminat, həmçinin iqtisadi potensial baxımından fərqlənmişlər. Sənaye ölkələri də istehsalın təmərküzləşməsinə və inkişaf səıviyyəsinə görə müxtəlif olmuşlar. 
Bütün bunlar və digər səbəblər beynəlxalq ticarətin yaranmasına və genişlənməsinə səbəb olmuşdur. Beynəlxalq ticarət beynəlxalq əməkdaşlığın demək olar ki, əksər növlərini özündə birləşdirir. Istənilən ölkənin uğuru onun xarici ticarəti ilə sıx bağlıdır. Heç bir ölkə dünya iqtisadi sistemindən izolə etməklə öz sağlam iqtisadiyyatını yarada bilməz. 
Müasir BİM dünya ticarətinin aktiv inkişafı ilə sıx bağlıdır. Xarici ticarət öz növbəsində iqtisadi inkişafın ən güclü amilidir. Bu inkişafla yanaşı, ölkələrin beynəlxalq əmtəə mübadiləsindən asılılığı da güclənməkdədir. 
Beləliklə, xarici ticarət hər bir ölkənin 









Fəsil I. Xarici ticarətin dövlət tənzimlənməsinin nəzəri metodoloji əsasları.


1.1. Xarici ticarətin tənzimlənməsi və gömrük işi.

XX əsrdə beynəlxalq iqtisadi əlaqələrin bütün formalarında misilsiz artım baş vermişdir. Ticarət yüksəlmiş, kapitalın ölkədən çıxarılması artmış, istehsalın kooperasiyalaşması inkişaf etmiş, işçi qüvvəsinin genişmiqyaslı miqrasiyası baş vermişdir. Gömrük işinin əhəmiyyəti də yüksəlmişdir.
Əsrin əvvəllərində dünya ticarətinin inkişafında qızıl standartı xüsusi rol oynamışdır. Bu, xarici ticarətdə hesablaşma və ödəmələr üçün əlverişli şəraiti təmin etmişdir. Bununla yanaşı, xarici ticarətin inkişafına formalaşmaqda olan infrastruktur – su və dəmiryolu nəqliyyatı, beynəlxalq teleqraf yardım etmişdir.
Dünya mal ixracatının dünya mal ÜDM – nə nisbəti 9%, ABŞ – da, Kanadada, Yeni Zelandiyada, Yaponiyada və Qərbi Avropa ölkələrində isə 12,9% təşkil etmişdir. 1870 – 1913 – cü illər arasındakı dövrdə investisiya hətta dünya ticarətindən də çox yüksəlmişdir. 1913 – cü ildək kapital ixracının həcmi əsas kapital ixrac edən ölkələrin ÜDM – nun 5% - nə çatmış, yığılmış birbaşa investisiyaların payı dünyada istehsalın dəyər həcmlərinin 9% - ni təşkil etmişdir. XX yüzilliyin əvvəlindəki iqtisadi artım dünya iqtisadiyyatının sonrakı qloballaşması üçün zəmin yaratmışdır. Eyni zamanda, dünya mal dövriyyəsinin bu qədər böyük artımına baxmayaraq, gömrük işinin əhəmiyyəti artmışdır. Müdafiə tədbirlərindən fəal istifadə edilmişdir. Belə ki, Almaniyada idxal gömrük tarifinin orta dərəcəsi malın dəyərinin 12 – 17%-ni, ABŞ – da 16, Fransa və Avstriya – Macarıstanda – 18 – 24, İtaliyada – 17- 25, İspaniyada – 37, Rusiyada isə - hətta 73% təşkil etmişdir.

Lakin, Birinci Dünya Müharibəsi gedişində qızıl standartından istifadə edilmə dayandırıldı. Milli valyutaların çoxu konvertasiya edilməyən oldu ki, bu da xarici ticarətdə hesablaşmaları daha da mürəkkəbləşdirdi və onun inkişafında əlavə olaraq valyuta əngəlləri yaratdı.
Dünya təcrübəsi göstərmişdir ki, hazır yüksək texnoloji məhsulun istehsal artımı beynəlxalq əmək bölgüsünün dərinləşməsi prosesi ilə müşayiət olunur. Sahələrarası, o cümlədən beynəlxalq səviyyədə də mübadilə üçün şərait yaratmaqla istehsal inkişaf dərəcəsinə görə fərqlənir. Nəticədə hazır məhsulun dünya istehsalı artımı xammal və kənd təsərrüfatı məhsullarının ixracı ilə müqayisədə onların ixracının yüksəlməsinə səbəb olur.
Daha sonra belə istehsal texnoloji əməliyyatların ayrılması, onların müstəqil istehsala bölünməsi yolu ilə nikişaf etdi. Bir qədər sonra həmin həlqələr öz aralarında mübadilə prosesinə daxil olmağa başladılar ki, bunun nəticəsində onun beynəlxalq əmək bölgüsü keyfiyyətcə yeni mərhələyə qədəm qoydu. Ölkələr istehsal edilən hazır məhsul növləri üzrə deyil, onun hazırlanması üzrə ayrı – ayrı istehsal əməliyyatları üzrə ixtisaslaşmağa başladılar.
Bunun əsasında istehsal kooperasiyası fəal inkişaf etdi, həlqələri müxtəlif ölkələrdə yerləşən bütöv istehsal və texnoloji zəncirlər formalaşdı. XX yüzilliyin ikinci yarısında həmin zəncirlər xeyli dərəcədə transmilli korporasiyalar (TMK) vasitəsilə inteqrasiya olundu. Beləliklə, özünün beynəlxalq xarakterinə baxmayaraq, mübadilə prosesi bir korporasiya daxilində baş verməyə başladı. Sahələrarası ticarət sahədaxili ticarətlə əvəzlənməyə başladı. Sahədaxili ticarət hər bir ölkə daxilində, həm də ölkələr arasında mübadiləni stimullaşdırdı. Məhsulun texnoloji mürəkkəblik dərəcəsi yüksəldikcə bu proses intensivləşirdi. Əməyin belə bölgüsündə ölkənin iştirak payı onun texnoloji potensial səviyyəsi ilə müəyyənləşir.
Beynəlxalq istehsal kooperasiyasının inkişafı nəqliyyat infrastruktunun təkmilləşdirilməsinə yol açırdı. Nəqliyyat tarifləri azaldı. Dünya ticarət donanmasının tonnajı 1950 – ci ildən 1999 – cu ildək 6,4 dəfə, daşınmış yüklərin həcmi isə 10 dəfə artmışdır. Nəticədə ölkələr arasındakı iqtisadi məsafə adlandırılan məsafə azalmışdır.
Nəqliyyat infrastrukturunun inkişafı ilə paralel olaraq dünya telekommunikasiya sistemləri də inkişaf etdi. Əgər 1910 – cu ildə dünyada 7 mln. telefon abonenti vardısa, 1950 – ci ildə onların sayı artaraq 50 milyona, 1999 – cu ildə isə 1 milyarda çatmışdır. Radio istifadəçilərin sayı 40 ildən sonra, televiziya istifadəçiləri – 13 ildən sonra, İnternet istifadəçiləri isə 4 ildən sonra 50 milyona çatmışdır. Əgər 1991 – ci ildə Ümumdünya Şəbəkəsindən istifadə edənlərin sayı 5 milyon nəfər təşkil edirdisə, 1996 – cı ildə 60 milyon, 2001 – ci ildə isə artıq 300 milyona yaxın olmuşdur.
Kompüter avadanlığının dəyərinin və rabitə xidmətlərinə tariflərin aşağı salınması kompüter şəbəkələrinin və informasiya axının artmasına gətirib çıxardı. İnternet vasitəsilə informasiya axını ilbəil 7 dəfədən çox artır. Beynəlxalq informasiya mübadiləsi problemi artıq mövcud deyildir. Informasiyanın, o cümlədən gömrük informasiyasının ötürülməsi yolundakı bütün dövlət maneələri öz əhəmiyyətini itirmişdir. Müasir telekommunikasiyalar beynəlxalq investisiyaqoyma və kooperasiya prosesini sadələşdirilmişdir. Dövlət sərhədləri dağılır. TMK – nın rolu güclənir.
TMK – ın xarici filiallarının satışı mal və xidmətlərin dünya ticarətində daha sürətlə artır. Belnəlxalq mal axınları yeni səciyyə qazanır. Onların 40% - ə qədəri indi daxili korporativ xarakter daşıyır və xüsusi sabitliyi və davamlılığı ilə fərqlənir. Əsas istehsal fondlarına beynəlxalq mülkiyyət hesabına milli iqtisadiyyatlar bilavasitə əlavə tellərlə bağlanır. Hər bir ölkənin iqtisadiyyatı praktiki olaraq transmilliləşir.
Nəticə etibarilə əvəllər görünməmiş şəkildə ölkələrin dünya təsərrüfat əlaqələrinə cəlb edilməsi meydana gəlmişdir. Milli iqtisadiyyatların belə açıq olmasını təmin etmək üçün gömrük maneələrinin azaldılması, ticarət rejimlərinin liberallaşdırılması tələb olunur. 

Gömrük işinin prinsipial olaraq yeni şəraitə düşümüş dövlət mexanizminin bir hissəsidir. Dövlət get – gedə idxal baryerləri və ixrac subsidiyaları, milli valyuta məzənnəsi və mərkəzi bankın yenidən maliyyələşdirmə dərəcəsi kimi makroiqtisadi tənzimləmə vasitələri itirir. Iqtisadiyyatların qarşılıqlı asıllığının və bir – birnə bağlılığının yüksəlməsi zamanı həmin bu vasitələrdən digər ölkələrlə və TMK ilə yalnız ehtiyatlı şəkildə istifadə edilməsi mümkün olur. Qeyri dövlət transmilli strukturlar və dövlətlər özlərinin iqtisadi qüdrəti etibarilə bərabərləşmişlər.





















1.2. Müasir gömrük tənzimlənməsinin fiskal və proteksianist funksiyaları

Gömrük tənzimlənməsində adətən iki əsas funksiya fərqləndirilir: dövlət gəlirlərinin formalaşdırılmasına yönəldilmiş fiskal funksiya və müdafiə (proteksianist) funksiyası. Gömrük proteksionizmi ölkənin iqtisadi təhlükəsizliyinin müdafiəsini təmin edən iqtisadi siyasətin istiqamətlərindən biridir.
Müasir gömrük proteksianizmiçoxməqsədli xarakter daşıyır. Bir tərəfdən, gömrük proteksianizmi milli iqtisadiyyatı qərəzli (iqtisadi təxribatlar) və qərəzsiz (dövri iqtisadi böhranlar və s.) mənfi təsirlərdən qoruyur. Gömrük – tarif tənzimlənməsinin müdafiə funksiyası ayrı ayrı ölkələrlə ticarət – iqtisadi münasibətlərinin necə inkişaf etməsindən asılı olmayaraq mövcuddur. Dünya iqtisadiyyatının, xarici iqtisadi əməkdaşlığın inkişafının əlverişli şəraitlərindən bu funksiya qalmaqda davam edir.
Digər tərəfdən, gömrük proteksionizmi daxili iqtisadi məkanın xarici bazarlardakı rəqabət şəraitlərindən ayrılması nəticəsində meydana çıxan ictimai münasibətlərin məcmusu olaraq, dünya təsərrüfatına inteqrasiya və beynəlxalq iqtisadi əlaqələrin aktivləşməsi ilə əlaqədar olan aktiv funksiyanı yerinə yetirir.
Xarici iqtisadi ticarətin aktivləşməsi, şübhəsiz, daxili sitasi məsələlərin həllinə müsbət təsir göstərir. daxili iqtisadi siyasətin əsas istiqamətlərinin reallaşdırılması məqsədilə milli iqtisadiyyatın xarici bazarla normal qarşılıqlı əlaqəsini təmin edən gömrük proteksionizminin konstruktiv xarakteri bunda təzahür edir.Xarici ticarətə minimal dövlət müdaxiləsi siyasəti olan sərbəst ticarət fritrederçilik proteksionizmlə qarşı – qarşıya qoyulur. Sərbəst ticarət bazar tələb və təklifinin sərbəst nisbəti əsasında inkişaf edir. 
Müasir gömrük proteksionizmi gömrük vasitələrinin köməyi ilə milli iqtisadiyyatın müdafiə edilməsində dövlətin fəaliyyətinin özünü xeyli dərəcədə dəyişdirmiş olan yeni tənzimləmə forma və vasitələri ilə fərqlənir. O, daha çox coğrafi və mal seçimi, ağırlıq mərkəzinin qeyri – tarif tənzimləmə metodlarına keçirilməsi ilə səciyyələnir. Inkişaf etmiş ölkələrin bir – birilə münasibətlərində bu, kənd təsərrüfatı, toxuculuq, geyim və polad sahəsidir. Inkişaf etmiş ölkələrin inkişaf etməkdə olan ölkələrlə ticarətində bu, inkişaf etməkdə olan ölkələr tərəfindən sənaye mallarının ixracıdır. Inkişaf etməkdə olan ölkələrin öz aralarındakı ticarətdə bu, ənənəvi ixrac mallarıdır.
Indi proteksionizmin bir neçə əsas forması fərqləndirilir:
- ayrı – ayrı ölkələr və ya ayrı – ayrı mallar əleyhinə yönəlmiş seçici proteksionizm;
- müəyyən sahələri (hər şeydən öncə aqrar proteksionizm deyilən çərçivədə kənd təsərrüfatı) müdafiə edən sahə proteksionizmi;
- dövlət qrupları tərəfindən onlara daxil olmayan ölkələrə münasibətdə həyata keçirilən kollektiv proteksionizm;
- daxili iqtisadi siyasət metodları (daxili vergiqoyma, subsidiyalaşdırma və s.) ilə həyata keçirilən gizli proteksionizm.
Gömrük – tarif tənzimlənməsinin az əhəmiyyət kəsb etməyən funksiyası fiskal funksiyadır. Fiskal prinsip gömrük tənzimlənməsinin əsasında dayanır və əvvəllər idaxl rüsumları məhz elə “fiskal rüsumlar” adlanırdı, çünki onların hesabına dövlət, ilk növbədə, idxal mallarına qoyulan rüsumların tutulmasından əldə edilən büdcə gəlirlərlə büdcəni doldururdu. Sonradan milli bazarın mənafelərini müdafiə etməyə yönəlmiş proteksionist funksiya birinci plana çıxır. Hazırda iqtisadi cəhətdən inkişaf etmiş ölkələrdə gömrük – tarif tənzimlənməsinin fiskal funksiyası öz əhəmiyyətini xeyli dərəcədə itirmişdir.
Gömrük tarifi xarici ticarət siyasətinin tənzimlənməsinin köhnə metodudur və ənənəvi olaraq dövlətin gəlir mənbəyi kimi istifadə edilmişdir. Xarici ticarətə vergilər demək olar ki, ikişaf etməkdə olan bütün dövlət üçün əhəmiyyətli gəlirdir. Minimum inkişaf etməkdə olan 20 ölkədə xarici ticarət vergiləri büdcə gəlirinin dörddə birini və ya daha çox hissəsini təşkil edir. İndoneziya, Myanmu, Şri – Lanka, Malaziya, Tailand, Qana və Kolumbiya da daxil olmaqla bəzi ölkələrdə bu 40% - dən çoxdur.

1.3. Xarici ticarətin tənzimlənməsi metodları

Gömrük siyasəti xarici ticarət fəaliyyətinin iqtisadi və inzibati tənzimləmə metodların tətbiq edilməsi vasitəsilə gerçəkləşdirilir.
Bu və ya digər tənzimləmə metodu xarici ticarət fəaliyyətinin dövlət tənzimlənməsinin konkret vasitələrinin istifadə edilməsini nəzərdə tutur. Həmin vasitələr şərti olaraq aşağıdakı qruplarda birləşdirilə bilər:
- gömrük – tarif vasitələri;
- paratarif ( və ya kvazitarif ) vasitələri, onların istifadəsi formal olaraq xarici ticarət fəaliyyətinin gömrük – tarif tənzimlənməsi ilə əlaqəli deyildir, lakin əslində ona əhəmiyyətli təsir göstərir ( gömrük yığımları və qeyri – vergi xarakterli digər gömrük ödəmələri, vergi orqanları tərəfindən tutulan daxili vergilər (aksizlər, ƏDV) );
- valyuta – maliyyə tənzimlənməsi ( valyuta əməliyyatlarının aparılması qaydası və s. );
- antidempinq və kompensasiya rüsumları, onların köməyilə milli istehsalçıların maraqları müdafiə olunur, ixrac olunan malların qiymətlərinin azaldılması və ixrac subsidiyalarından istifadə olunması ilə mübarizə aparılır;
- ayrı – ayrı malların xarici ticarətinə dövlət inhisarı;
- texniki baryerlərin müəyyən edilməsi, bu, idxal göndərişinin milli təhlükəsizlik və keyfiyyət standartlarına uyğunluğunu nəzərə götürməyə imkan verir;
- xarici ticarət əməliyyatlarının kontingentləşdirilməsi ( kvotalaşdırılması ), bu, müəyyən edilmiş dövr ərzində malların müəyyənləşdirilmiş kəmiyyətdə və ya ümumi dəyərdə ixrac və ( və ya ) idxal göndərişlərinin məhdudlaşdırılmasıdır;
- lisenziyalaşdırma, bu, səlahiyyətli icra hakimiyyəti orqanları tərəfindən  ixrac və ( və ya ) idxal əməliyyatları aparmağa icazənin ( lisenziyanın ) verilməsini nəzərdə tutur.

Müasir inkişaf mərhələsində dövlət xarici ticarət fəaliyyətini xeyli dərəcədə inzibati qadağanlar və məhdudiyyətlərlə deyil, iqtisadiyyatın səmərəliliyini yüksəltməyə, konkret sosial – iqtisadi inkişaf məsələlərini reallaşdırmağa kömək edən xarici ticarət əməliyyatlarını gerçəkləşdirmək üçün əlverişli iqtisadi şərait yaratmaqla tənzimləməyə çalışır. Əksinə, ölkənin iqtisadiyyatına mənfi təsir göstərə bilən əməliyyatlar üçün daha az əlverişli iqtisadi şərait yaradılır. Bu məqsədlərlə xarici ticarətin iqtisadi tənzimləmə vasitələrindən – idxal gömrük tarifi dərəcələrinin azaldılması və ya artırılması, valyuta əməliyyatlarının aparılma qaydasının dəyişdirilməsi və s. istifadə edilir.
Iqtisadi vasitələr öz təbiəti etibarilə bazar vasitləridir: onlar qiymət mexanizminin köməyilə malların rəqabət qabiliyyətinə təsir göstərir. Inzibati tədbirlər isə bazar mexanizmlərindən asılı olmayaraq fəaliyyət göstərir. TTBS (ÜTT) səviyyəsində iqtisadi vasitələrə üstünlük verilsə də, müasir dünyada tətbiq edilən idxalın inzibati tənzimləmə vasitələri bütün qüsurlarına baxmayaraq, beynəlxalq ticarəti formalaşdıran şərt olaraq obyektiv reallıqdır və onlarla hesablaşmaq olmaz. Hesab olunur ki, çox böyük olmayan mal qrupu ilə ticarətdə istifadə edilən, məhdud müddət ərzində  etibarlı olan, hökümətin operativ müdaxiləsini tələb edən müəyyən iqtisadi və sosial problemlərin həlli üçün nəzərdə tutulan inzibati tədbirlər bazar mexanizminin normal fəaliyyətini əhəmiyyətli dərəcədə pozmaq iqtidarında deyildir və hətta onun normallaşmasına yardım edə bilər. Bu, hər şeydən əvvəl, onunla izah olunur ki, iqtisadi tədbirlərin ayrı – ayrı çatışmazlıqları inzibati tədbirlərin üstünlükləri ilə kompensasiya edilir.
Xarici ticarət fəaliyyətini dövlət tənzimləmə vasitələrini iqtisadi və inzibati vasitələrə bölməklə yanaşı, digər təsnifat variantından da istifadə olunur: tarif və qyeri – tarif vasitələri. Sonuncu təsnifat variantı həm beynəlxalq hüquqda, həm də milli qanunvericilikdə çox geniş tətbiqini tapmışdır. Ilk dəfə belə təsnifat variantını 1960 – cı illərin sonunda TTBS ( ÜTT ) Katibliyi təklif etmişdir.


									Cədvəl 1
Xarici ticarət fəaliyyətinin iqtisadi və inzibati tənzimləmə tədbirlərinin müqayisəli xaraxteristikası
	Xarici ticarət fəaliyyətinin iqtisadi tənzimləmə tədbirlərinin qüsurları və istifadə edilmə müddətləri
	Xarici ticarət fəaliyyətinin inzibati tənzimləmə tədbirlərinin 
üstünlükləri

	Sərt qanunverici və beynəlxalq – hüquqi (müqavilə) nizamasalma iqtisadi vasitələrdən istifadə həmişə və dərhal gözlənilən nəticələri vermir, çünki onların tətbiqinin effektivliyi malların tələb və təklifinin nisbəti, tədarükçülər arasındakı rəqabət, qiymətlərin dinamikası və valyuta məzənnələrinin dəyişkənliyi kimi amillərdən asılıdır. Iqtisadi vasitələr qeyri – bərabər maliyyə resurslarına malik olan iri və kiçik firmaların həyata keçirdiyi mal göndərişlərinə eyni cür təsir etmir.
	İnzibati vasitələrin tətbiqi proseduru gömrük rüsumlarının tətbiqi və dəyişdirilməsi proseduru ilə müqayisədə xeyli sadələşdirilmişdir. İnzibati tənzimləmə icra hakimiyyətinin səlahiyyətindədir, müvafiq, qanun qüvvəli aktların qəbul edilməsi yolu ilə rəsmiləşdirilir və adətən digər ölkələrlə ilkin razılaşdırma (anlaşma) tələb etmir. İnzibati tədbirlər formal olaraq müvəqqətidir, vu səbəbdən isə əvvəllər bağlanmış beynəlxalq sazişləri və dövlətin üzərinə götürdüyü başqa beynəlxalq öhdəlikləri yenidən nəzərdən keçirməyi tələb etmir. Inzibati vasitələrdən istifadə edilməsi ixrac və idxalı daha operativ və məqsədyönlü (seçimə uyğun) məhdudlaşdırmağa, eləcə də xarici siyasi məqsədləri (xarici ticarət əməliyyatlarında, məsələn,tam qadağandan(embarqodan) istifadə etməklə) daha effektiv reallaşdırmağa imkan verir.



Qeyd etmək lazımdır ki, iqtisadi və tarif tədbirləri anlayışları nə qədər yaxın olsa da, onlar tam şəkildə üst – üstə düşmür. Xarici ticarət fəaliyyətinin iqtisadi tənzimləmə tədbirləri sırasına gömrük – tarif vasitələrinin özündən əlavə digər məcburi ödəmə növlərini (sərhəd vergi və rüsumları, kompensasiya və antidempinq rüsumlarını), eləcə də, ixracın iqtisadi stimullaşdırma vasitələrini də (ixracın sığortalanması və kreditləşdirilməsi, ixracatçılara vergi və digər güzəştlərin verilməsi, müxtəlif subsidiyalar) aid etmək gərəkdir.
Müasir dünya təsərrüfatında ticarət təsərrüfat həyatının ən çox tənzimləndiyi sahələrdən biridir. “Sərbəst ticarət” bayrağı altında, inkişaf etmiş ölkələr Ümumdünya Ticarət Təşkilatı çərçivəsində özlərinin, bir qayda olaraq, yüksək texnologiyalı hazır məhsullar kimi təqdim etdikləri məhsulların ixracını əngəlləyən  tarif və qeyri – tarif məhduduiyyətləri zəiflətməyə çalışırlar. Həm də qeyd etmək lazımdır ki, xarici ölkələrdən heç biri malların ixrac və idxalının inzibati tənzimləmə vasitələrinin tətbiqindən imtina etməmişdir.
Kəmiyyət məhdudiyyətləri qərbin inkişaf etmiş sənaye ölkələrinin idxal etdiyi ərzaq məhaullarının təxminən 50% - ni, yanacağın 30% - ni və tekstil məmulatlarının 10% - ə qədərini əhatə edir. Idxalın qlobal kvotalaşdırılmasını ABŞ, Kanada, Meksika, Hindistan, Koreya geniş tətbiq edir. Ixracın lisenziyalaşdırlması və könüllü məhdudlaşdırlması vasitəsilə AB ölkələri və ABŞ az inkişaf etmiş ölkələrdən tekstil tikiş və ayaqqabı sənayesi, qara metallurgiya məhsullarının, dəzgahların, məişət elektron mallarının və avtomobillərin idxal göndərişlərini tənzimləyir. Daxili bazarın “üçüncü dünya” ölkələrinin ucuz mallarından qorumaq üçün texniki baryerləri Yaponiya daha aktiv tətbiq edir.
Bazar iqtisadiyyatlı bütün ölkələrdə ixracın dövlət tənzimlənməsinin əsas vasitələri, bir sıra ölkələrdə isə (Yaponiya, Yeni Zelandiya, İsvaç, Avstraliya və b.) hətta yeganə vasitə inzibati vasitələrdir: ayrı – ayrı malların ixracını seçməli və məqsədyönlü tənzimləyən birbaşa qadağanlar və məhdudiyyətlər, lisenziyalaşdırma və digər tədbirlər.
Xarici ticarətin qeyri – tarif tənzimləmə vasitələrinin TTBS (ÜTT) Katibliyi tərəfindən işlənib hazırlanmış aşağıdakı təsnifatı mövcuddur:
I Qrup. Dövlətin ticarətə müdaxilə tədbirləri.
A. Yerli məhsul istehsalçılarına və istehlakçılarına güzəştlər.
B. İxrac subsidiyaları.
C. Kompensasiya rüsumları.
D. Dövlət tədarükləri.
E. Dövlət müəssisələrinin ticarət əməliyyatları.
F. Ticarəti məhdudlaşdırmaq üzrə digər tədbirlər.
II Qrup. Gömrük və inzibati prosedurların xüsusiyyətləri.
A. Gömrük dəyərləndirilməsi metodları.
B. Antidempinq rüsumları.
C. Tariflərin strukturu.
D. Konsul və gömrük rəsmiyyəti və sənədləri:
· konsul rəsmiyyəti və yığımlar;
· gömrük sənədləşdirilməsi;
· malların mənşəyi qaydaları.
III Qrup. Standartlar.
A. Texniki standartlar.
B. Malların qablaşdırılmasına və markalanmasına qoyulan tələblər.
IV Qrup. Spesifik ticarət baryerləri.
A. İdxalın kəmiyyət məhdudiyyəti.
B. İdxalın ikitərəfli diskriminasiya xarakterli məhdudiyyətləri.
C. İxracın məhdudlaşdırılması.
D. Minimal qiymətlərin müəyyən edilməsi.
E. Lisenziyalaşdırma.
F. Konifilmlərə münasibətdə qadağalar.
V Qrup. İdxal yığımları.
A. Depozitlərin təqdim edilməsi.
B. İdxalçılar üçün kredit məhdudiyyətləri.
C. Müxtəlif yığımlar.
D. Fiskal xarakterli sərhəd yığımları.
E. Xarici şərab – araq məhsullarına münasibətdə məhdudiyyətlər.
F. Avtomobillər üzrə qoyulan diskriminasiya xarakterli yığımlar.
G. Statistik və inzibati yığımlar.
H. İdxal məhsullarına xüsusi rüsumlar.
Konkret gömrük – tarif rejimini müəyyənləşdirmək üçün gömrük – tarif vasitələrinin zəngin arsenalından istifadə edilir. Gömrük – tarif vasitələri dedikdə, gömrük – tarif tənzimlənməsi üzrə dövlət tədbirləri nəzərdə tutulur. Onlara gömrük rüsum dərəcələri, gömrük mal nomenklaturası, malın mənşə ölkəsinin təyini və gömrük dəyərinin hesablanması (müəyyən edilməsi) qaydası, gömrük vergiqoyması üzrə güzəştlər və preferensiyalar sistemi və sairəni aid etmək olar.
Xarici ticarət mübadiləsi prosesinə bilavasitə müdaxilə etməyi dövlətə imkan verən qeyri – tarif vasitələrindən fərqli olaraq, gömrük – tarif vasitələri gömrük siyasəti obyektinə dolayısı ilə, qiymət faktoru vasitəsilə təsir edir. 
Tətbiq edilən vasitələrin məcmusu, kombinasiyası gömrük siyasəti metodunu təşkil edir. Xarici ticarət fəaliyyətinin dövlət tənzimlənməsi məqsədilə həm ayrılıqda, həm də bir – birilə  kombinasiyada istifadə edilən tarif və qeyri – tarif tənzimləmə metodları fərqləndirilir.
Gömrük – tarif metodu gömrük orqanlarının gömrük ödəmələrinin ödənişi üzrə borcları tələb etmək, gömrük sərhəddindən keçən mallara və nəqliyyat vasitələrinə sahiblik, onlardan istifadə və üzərlərində sərəncam səlahiyyəti barəsində müəyyən məhdudiyyətlər qoymaq hüququnu nəzərdə tutur.
Gömrük – tarif münasibətləri mütləq qanunvericiliklə nizama salınmalıdır. Gömrük – tarif mexanizminin  dəqiq hüquqi tənzimləmə zərurəti iki ən mühüm şərtlə şərtlənir:
1. Gömrük tənzimlənməsi təsərrüfatçılıqla məşğul olan subyektlərin xarici ticarət fəaliyyətinin bu və ya digər istiqamətini konkret etməyə məcbur etməklə, birbaşa və dolayı yolla sahibkarlıq, özəl – iqtisadi maraqlar sferasına müdaxilə edir.
2. Dövlət üçün beynəlxalq – hüquqi xarakterli öhdəlik doğuran gömrük – tarif siyasətinin “xarici” istiqaməti normalaşdırmanı tələb edir.
Gömrük tənzimlənməsinin hüquq normaları hüquq mənbələrininiki blokunu təşkil edir:

1) daxili gömrük qanunvericiliyi;
2) gömrük tarif tənzimlənməsinə dair beynəlxalq müqavilələr və sazişlər.
Hər hansı ölkənin daxili bazarının müdafiəsi mal istehsalçılarının və istehlakçılarının mənafelərinin qorunması, iqtisadi sahədə ümumilli maraqların təmin edilməsi, iqtisadi təhlükəsizliyin təmin edilməsi beynəlxalq ticarət sisteminə inteqrasiya strategiyasının ən mühüm elementidir.
Ölkənin daxili bazarının qorunması vəsaitlərin, müdafiə vasitələrinin, onların tətbiqi mexanizmi və istifadə edilmə siyasətini müəyyənləşdirməyə kompleks yanaşmanı tələb edən, bir neçə illər irəliyə hesablanmış çoxplanlı tədbirlər sistemidir.
Müasir şəraitdə dünyanın bütün ölkələri daxili bazarı xarici rəqabətdən qoruyan vasitələrin geniş kompleksindən istifadə edir ki, buraya tarif və qeyri - tarif tədbirləri, milli istehsalın daxili müdafiə metodları, valyuta və kredit vəsaitləri və digər vəsaitlər daxildir. Bu vasitələrin çoxunun tətbiqi çoxtərəfli dövlətlərarası sazişlərdə və konvensiyalarda təsbit edilmiş beynəlxalq qaydalarla nizama salınır. Həmin sazişlərin böyük kompleksi Ümumdünya Ticarət Təşkilatının hüquqi əsasını təşkil edir.
ÜTT – nin hüquqi sənədlərində xarici ticarət siyasətinin çoxsaylı vasitələrindən istifadənin sərt qaydaları vardır. Bütün dünya ölkələri, buna baxmayaraq, onları tətbiq edir. Həmin tədbirlərin ağıllı, vaxtlı – vaxtında kompleks tətbiqi hər hansı ölkənin iqtisadiyyatını effektiv şəkildə müdafiə etməyə imkan verir. Bu istiqamətdə ÜTT – nin bütün üzv ölkələrinin riayət etdiyi ümumi tendensiya – ticarət baryerlərinin ardıcıl, lakin dərindən seçilərək azaldılmasının aydın şəkildə dərk edilməsində fəaliyyətin aktivləşdirilməsi zəruridir. Bir sıra beynəlxalq konvensiyalar Ümumdünya Gömrük Təşkilatının himayəsi altında yaradılmış və fəaliyyət göstərir (Gömrük prosedurlarının sadələşdirilməsi və harmonikləşdirilməsi üzrə Konvensiya, Beynəlxalq ticarətdə dövriyyədə olan Malların Təsvirinin Harmonikləşdirilməsi Sistemi haqqında Konvensiya və başqaları). Ticarət və İnkişaf üzrə BMT – nin Konfransı (YUNKTAD) xarici ticarətin tənzimlənməsi sahəsində çoxtərəfli qaydaların inkişafına öz töhfəsini vermişdir: Məhdudlaşdırıcı iş təcrübəsini tənzimləyən Qaydalar Toplusunu, Qarşılıqlı olmayan, qyeri – diskriminasiya xarakterli pereferensiyalar sistemi barəsində tövsiyələr, Qarışıq daşımalar haqqında konvensiya və YUNKTAD çərçivəsində işlənib hazırlanmış bir sıra başqa sənədləri xatırlamaq lazımdır. BMT, Avropa İqtisadi Komissiyası (AİK) və bir sıra digər qurumlar böyük rol oynayır.
Bütün bu çoxtərəfli beynəlxalq sazişlər kompleksi beynəlxalq ticarət sahəsində obrazlı şəkildə “davranış qaydalar”ını yaradır. Onlar müəyyənləşdirir ki (həmin qaydalara uyğun olaraq), milli iqtisadiyyatı mənfi xarici iqtisadi təsirlərdən qorumaq; xarici ölkələrin diskriminasiya xarakterli tədbirlərinin ləğv edilməsinə nail olmaq, daxili və dünya bazarlarında ölkənin mövqeyini necə müdafiə etməyi müəyyənləşdirir.
Hazırda müxtəlif dövlətlərin iqtisadi maraqlarını malların idxal və ixracını tənzim edən tədbirlərin mürəkkəb kompleksi müdafiə edir. İnkişaf etmiş ölkələrdə (məsələn, ABŞ, Yaponiya, Avropa ölkələri, Kanada, Avstraliya) və inkişaf etməkdə olan ölkələrdə (məsələn, Braziliyada, Hindistanda, ÇXR – da) bütün müasir ticarət – siyasi vasitələr tətbiq olunur. Buraya sössüz gömrük tarifi, kvotalaşdırma, lisenziyalaşdırma, ticarətdə texniki əngəllər, fitosanitar normalar, idxal və ixrac qadağaları, antidempinq və kompensasiya tədbirləri daxildir.









1.4. Gömrük – tarif tənzimlənməsinin paratarif və kvazitarif vasitələri

Gömrük – tarif tənzimlənməsindən əlavə fiskal və proteksionist vəzifələr üçün paratarif və kvazitarif vasitələrdən də istifadə edilir. Onların istifadəsi formal olaraq xarici ticarət fəaliyyətinin gömrük – tarif tənzimlənməsi ilə bağlı deyildir, lakin işdə oan əhəmiyyətli dərəcədə təsir edir (gömrük orqanları tərəfindən tutulan gömrük yığımları və qeyri – vergi xarakterli digər gömrük ödəmələri, daxili vergilər (aksizlər, ƏDV)).
Əksər dövlətlərdə idxal edilən mallara gömrük sərhəddində tarazlaşdırıcı sərhəd idxal vergisi qoyulur. Bu vergi “təyinat ölkəsi” prinsipi üzrə ödənilən vergilər sırasına aiddir: mallar ixrac edildiyi ölkədə vasitəli vergilərin ödənişindən azad edilir və idxal edilən ölkədə vergilərə məruz qalır.
Tarazlaşdırıcı sərhəd idxal vergisi dərəcəsi milli istehsal mallarına qoyulan (məsələn, əlavə dəyər vergisi və ya aksiz dərəcəsi) analoji daxili vergi dərəcəsinə uyğundur. Vergi qanunvericiliyi baxımından, bu vergi milli və idxal mallarının qiymətlərini tarazlaşdırır. Lakin daxili vergi və tarazlaşdırıcı idxal vergisi tutulması üçün vergi bazası müxtəlifdir – daxili vergi üçün topdansatış qiyməti və tarazlaşdırıcı idxal vergisi üçün rüsumlar və yığımlar da daxil olmaqla SİF qiymətidir. Ona görə də bu vergilər məbləğə görə uyğun gəlmir. 
Bu vergidən başqa, bir sıra ölkələrdə ayrı – ayrı mallara hələ xüsusi vergilər – dövriyyə vergisi, istehlak vergisi və s. mövcuddur. Onlardan xarici mallardan tutulur və ona görə də idxalın azalmasına yönəldilmiş tədbirdir. Dövlətlər bu vergilərdən ticarət və ödəmə balansının kəsiri zamanı istifadə edirlər. 
Kənd təsərrüfatı məhsulunun daxili istehsalını dəstəkləmək, onun ixrac və idxalını tənzimləmək məqsədilə sənayecə inkişaf etmiş ölkələr, xüsusilə, AİB dövlətləri dəyişkən idxal vergiləri tətbiq edir. Bu vergilər kənd təsərrüfatı məhsulu idxal edilərkən tutulur, təsbit edilmiş dərəcələrə malik deyil və həmin malın dünya və daxili qiymətləri arasındakı fərqə bərabərdir. Onlar dünya qiymətləri azaldıqda artır, çoxaldıqda isə azalır.
Dəyişkən idxal vergilərinin tətbiqi kənd təsərrüfatı məhsulunun idxalına sədd qoyur və əksinə, həmin malın ixracçıları tərəfindən dünya bazarına çıxarılmasına yol açır. Dünya qiymətləri ilə müqayisədə həmin məhsulun daha yüksək daxili qiymətlərinə görə ixracatçıların ziyana düşməməsi üçün isə onlara subsidiya ödəyir. Deməli, dəyişkən idxal vergiləri eyni zamanda kənd təsərrüfatı mallarının ixracını subsidiyalaşdırmaq üçün maliyyə şəraitini yaratmaq vasitəsi kimi çıxış edir.
Müxtəlif dövlətlərdə mallar idxal edilərkən gömrükxanalarda çeşidli yığımlar – gömrük rəsmiləşdirilməsinə görə, malların gömrük anbarlarında saxlanmasına görə yığımlar, kirayə (fraxt), liman, gerb, statistik və digər rüsumlar tətbiq edilir. Məcmuu halında onlar malın qiymətinin 1-2% - dən artıq təşkil etmir və ona əhəmiyyətli dərəcədə təsir göstərmir. Bu səbəbdən onlara tənzimləyici tədbir kimi baxmaq olmaz. Yığımlar gömrükxana xidmətlərinin göstərilməsi üzrə xərclərin ödənməsi üçün nəzərdə tutulmuşdur.
Gömrükxanada tutulan rüsumların daxili rüsumlar arasında ekvivalenti (qarşılığı) yoxdur. Onlardan fərqli olaraq, bir çox vergilərin milli istehsal məhsuluna görə vergilər arasında ekvivalenti vardır (məsələn, ƏDV, aksizlər, bərabərləşdirici sərhəd idxal vergisi). Fərq ondadır ki, xarici mallar gömrük sərhəddini keçərkən onlara həmin vergilər qoyulur, milli istehsal malına isə satış zamanı həmin vergilər qoyulur.
TTBS (Tarif və Ticarət üzrə Baş Saziş) (ÜTT) üzvü olan ölkələrdə idxal mallarının daxili vergiqoyması TTBS – də olan beynəlxalq norma ilə tənzimlənir. Həmin müqaviləyə görə, TTBS (ÜTT) üzvü ölkələrindən birində istehsal olunan mallara və digər üzv ölkənin ərazisinə gətirilən mallara nə birbaşa, nə də dolayısı ilə həmin ölkənin istehsalı olan mallara tətbiq edilən vergi və rüsumları aşan daxili vergilər və ya rüsumlar qoyulmamalıdır. Beləliklə, TTBS üzvü olan idxalçı ölkələrə faktiki olaraq, daxili vergiqoyma mexanizminin köməyilə ölkə istehsalı olan malları qorumaq qadağan edilir.
Idxalın tənzimləyicisi olaraq vergi mexanizmindən istifadə edilməsi gömrük tarif tənzimlənməsinin tətbiqi ilə paralel olaraq həyata keçirilir. Lakin iqtisadi məzmununa görə bu mexanizmlər oxşardır: onlar valyuta gəlirlərinin və valyuta xərclərinin optimal nisbətinə yardım etməyi və optimal ticarət balansının formalaşmasına kömək etməyi nəzərdə tutur. Çeşidli vergilərin geniş tətbiqi müxtəlif səbəblərlə izah olunur. Onlardan çoxu, məsələn, dəyişkən idxal vergiləri rüsumlara nisbətəb daha çox çevikliyə malikdir; onların miqdarı, demək olar ki, hər gün dəyişə bilər, bu da daxili qiymətləri daim səviyyədə saxlamağa imkan verir. Rüsumların miqdarını dəyişmək daha mürəkkəbdir, bu səbəbdən onların tənzimləyici mexanizm olaraq təsiri çox vaxt ləngiyir. 
Bundan əlavə, rüsumlarla müqayisədə, vergiqoyma büdcəyə gəlirinin tutulmasının daha effektiv formasıdır. Məsələn, ixrac rüsumlarının artırılması yolu ilə daxili və dünya qiymətləri arasındakı fərq şəklində ixracatçıların əldə etdiyi gəlirlərin bir hissəsinin tutulması bir çox ölkələrdə ixrac məhsulunun azalmasına səbəb oldu, bunun da nəticəsində ixrac rüsumlarından büdcə gəlirinə daxilolmalar azaldı. Onda həmin ölkələr əlavə mənfəətin tutulmasının başqa üsulundan – ixracatçı firmaların mənfəətinə vergiqoyma vasitəsindən istifadə etməyə başladılar. Idxal sahəsində də eyni meyl müşahidə olunur: get – gedə daha çox ölkələr mallara vergiqoymadan idxalçı firmaların gəlirlərinə vergiqoymaya keçirlər.
Gömrük tarifindən təkcə gəlir əldə etmək üçün deyil, həm də kapitalızmin inkişafı ilə birgə müəyyən sənaye sahələrini qoruma vasitəsi kimi istifadə etməyə başladılar.







II Fəsil. Xarici ticarətin dövlət tənzimlənməsinin normativ hüquqi bazası və onun tədqiqi

2.1. İdxal və ixracın mal nomenklaturasının təsnifləşdirilməsinin normativ əsasları


Artıq hamı tərəfindən birmənalı şəkildə qəbul edilir ki, qloballaşma proseslərinin intensivləşdiyi, dünya təsərrüfat sisteminin bütövləşdiyi və beynəlxalq iqtisadi əməkdaşlığın gücləndiyi müasir dövrdə xarici iqtisadi əlaqələrin, o cümlədən xarici ticarətin məqbul vasitələrlə genişləndirilməsi və inkişaf etdirilməsi hesabına milli iqtisadiyyatın dünya təsərrüfat sisteminə səmərəli inteqrasiyasına nail olmadan hər hansı bir ölkədə davamlı sosial – iqtisadi inkişafın təmin olunması sadəcə olaraq mümkün deyildir. 
Dünya təcrübəsinin təhlili göstərir ki, müasir dövrdə beynəlxalq iqtisadi əməkdaşlıq sistemində mövcud olan normaların, qaydaların, işgüzar təcrübənin mənimsənilməsi zərurətini dərk etməyən, xarici iqtisadi fəaliyyətin tənzimlənməsinin hüquqi, inzibati – təşkilati və iqtisadi əsaslarının dünya təcrübəsi ilə unifikasiyasına cəhd göstərməyən istənilən ölkə, özü iqtisadi əməkdaşlıq potensialının tam şəkildə istifadəsinə əngəllər törətmiş olur. Məhz bu baxımdan da xarici ticarətin mal strukturunun təsnifatı və nomenklaturasının dünya təcrübəsi ilə uyğunluğunun təmin edilməsi əsasıdır.
Istənilən ölkənin iqtisadiyyatının fəaliyyəti ixrac və idxal olmadan mümkün deyildir. Bu baxımdan xarici ticarət dövriyyəsində iştirak edən malların siyahısının hər hansı bir sistemləşdirilmiş formada olması zəruridir.
Beynəlxalq ticarətin iştirakçısı olan ölkələr bir – birilə sıx ticarət əməkdaşlığı qururlar ki, bu da müxtəlif ölkələrdə malların idxal rüsumları ilə gömrük tutulmaları və vergiləri səviyyəsinin müqayisə edilməsinin zəruriliyini şərtləndirir. Buna görə də ölkələr həmişə milli gömrük sistemlərinin unifikasiyasına çalışmışlar.
Xarici ticarətin səmərəliliyinin yüksəldilməsi məsələsini xarici ticarət dövriyyəsinin optimal strukturuna nail olmadam yerinə yetirmək mümkün deyildir. Xarici ticarət statistikasında xarici ticarət dövriyyəsinin strukturu ölkələrdə qəbul olunmuş ixrac və idxal mallarının təsnifatları və nomenklaturalarına uyğun olaraq müəyyən olunur. Milli gömrük tariflərində malların təsnifatının eyniliyini təmin etmək üçün vahid təsərrüfat sisteminin yaradılması gömrük qanunvericiliklərinin unifikasiya istiqamətlərindən biridir.
Malların mövcud müxtəlifliyini sistemləşdirməyə daim təkmilləşməkdə olan elmi təsnifatlar kömək edir. Təsnifatlar malların keyfiyyətinin və çeşidinin idarə olunmasında mühüm əhəmiyyətə malikdir, belə ki bu malların sistemləşdirilmiş öyrənilməsinə, ticarətin rasional təşkilinə, keyfiyyətə nəzarət üzrə işlərin səmərəli həyata keçirilməsinə, çeşidin strukturunun öyrənilməsi və formalaşdırılmasına kömək edir. Bundan başqa, malların eynicinsli qruplara bölgüsü aşağıdakılara imkan verir:
• malların keyfiyyətinin qrup xarakteristikasını aşkar etmək, hər bir mal qrupu üçün zəruri keyfiyyət nomenklaturasını müəyyən etmək, onlara olan ümumi tələbləri formalaşdırmaq, onların sınağının ümumi metodlarını hazırlamaq, onların qəbulu və keyfiyyətinə nəzarəti rasional təşkil etmək;
• malın qruplar üzrə rasional uçotunu təşkil etmək;
• ümumi xüsusiyyətlərə (əlamətlərə) əsaslanaraq malların rasional saxlanmasını təşkil etmək.
Təsnifat “təsnifatlaşdırma”, yəni obyektlər çoxluğunu qəbul olunmuş metodlara uyğun olaraq oxşarlıq və fərqlənməyə görə alt çoxluqlara bölünməsi sözündən çıxır. Çoxluğun alt çoxluqlara bölünməsi nəticəsində ümumi və fərqli əlamətlərə malik ola bilən, qarşılıqlı asılı və müstəqil ola bilən təsnifat qrupları yaradılır. Obyektlər çoxluğunun bölünməsi, onların alt çoxluqlara bölünməsinə yanaşma üsulların məcmusu təsnifləşdirmə metodu adlanır.
Təsnifatlaşdırmanan iki metodunu fərqləndirirlər:
• iyerarxik;
• faset metodu.
Təsnifatlaşdırmanın iyerarxik metodu verilmiş obyektlər (mallar) çoxluğunun asılı alt təsnifat çoxluqlarına (qruplarına) ardıcıl bölünməsini nəzərdə tutur. Bu metod bir neçə təsnifatlaşdırma pilləsinə malikdir ki, bunların da sayı obyektlərin istifadə olunmuş ümumilik əlamətlərinin miqdarına bərabərdir.
Təsnifatlaşdırma pilləsi – bu çoxluğun əlamətlərindən birinə görə onu təşkil edən hissələrə bölgüsü mərhələsidir. Təsnifatlaşdırma pillərinin sayı, yəni istifadə olunmuş əlamətlərin sayı təsnifatlaşdırmanın dərinliyini müəyyən edir.
Obyektlər çoxluğunun yalnız bir əlamət üzrə alt çoxluqlara bölgüsü qruplaşdırma adlanır ki, bu çeşid qruplarının ayırd edilməsi üçün tətbiq olunur.
Təsnifatlaşdırmanın faset metodu obyektlər çoxluğunun bir əlamətə görə ayrı - ayrı, bir – birindən asılı olmayan bölmələrə (hissələr, şöbələr, qruplara) – fasetlərə paralel bölgüsünü nəzrdə tutur.
Iyerarxik sistemdəki kimi ayrı – ayrı fasetlər bir – birindən asılı deyil və bir – birinə tabe deyildir, lakin eyni çoxluğa daxil olması və hər birinin bölünən çoxluğun tərəflərindən birini xarakterizə etməsi baxımından onlar bir - birlə bağlıdır.  Beləliklə, təsnifatlaşdırmanın faste metodu ayrı – ayrı (bir – birinə tabe olmayan) qruplar sistemini əldə etməyə imkan verir. Təsnifatlaşdırmanın faset metodu böyük çevikliyi və istifadə rahatlığı ilə fərqlənir ki, bu da hər bir ayrıca halda çoxlu sayda mal bölmələrini verilmiş halda maraq doğuran bir neçə fasetlə məhdudlaşdırmağa imkan verir.
Təsnifatlaşdırmanın hər bir metodu üstünlükləri ilə yanaşı çatışmazlıqlara da malikdir. Məsələn, iyerarxik metodun çatışmazlıqlarına böyüklüyünü, yüksək xərclərini, bəzən əsaslandırılmamış tətbiqi çətinliyini aid etmək olar. Faset metodunun çatışmazlığı müxtəlif təsnifat qruplarında obyektlər arasında ümumilik və fərqləri ayırmağın mümkün olmamağıdır.

Çoxluqların alt çoxluqlara bölünməsinin həyata keçirildiyi metod və əlamətlərin müxtəlifliyi seçmək üçün təyin olnumuş təsnifatlaşdırma qaydaları mövcuddur. Belə ki, təsnifatlaşdırmanın iyerarxik metodunun qaydaları aşağıdakılardır:
• çoxluğun bölünməsinə daha ümumi əlamətlərdən başlamaq lazımdır;
• təsnifatlaşdırmanın hər bir mərhələsində verilmiş tip üçün əsas əhəmiyyət kəsb edən yalnız bir əlamətdən istifadə etmək olar;
• obyektlərin bölünməsi böyükdən kiçiyə, ümumidən xüsusiyə doğru ardıcıl olaraq həyata keçirilməlidir;
• iyerarxik metodda hazırlanmış təsnifat qaydaları faset metodu üçün də düzgündür. Təsnifatlaşdırmanın nəzərdən keçirilmiş iyerarxik və faset metodları bir – birindən asılı olmayan və həm də birgə tətbiq oluna bilər;
• təsnifatlaşdırmada güdülən məqsəddən asılı olaraq onlar aşağıdakı təsnifatlara bölünür:
-  təlim (tədris);
- sahəli;
- iqtisadi – statistik.
Təsnifatlaşdırmanın növləri buraxılan məhsulun planlaşdırılması və uçotu məsələlərinin həlli, müxtəlif idarəetmə səviyyələrində xalq təsərrüfatının idarə olunmasını asanlaşdırmaq üçün işlənib hazırlanır.
Malların kodlaşdırılması. Kodlaşdırma – şərti işarələmənin (kodun) nizamlı təşkili və onun təsnifat obyektlərinə, eləcə də təsnifat qruplarına verilməsidir. Kod – təsnifat obyektinin və təsnifat qrupunun işarə edilməsi üçün istifadə olunan işarə və işarələr məcmusudur. Kodlaşdırmanın məqsədi – obyektlərin eyniləşdirilməsi və şərti işarələmənin (kodun) verilməsi yolu ilə onların sistemləşdirilməsidir ki, bunun köməyilə də digər çoxluqlar arasında istənilən obyekti tapmaq və müəyyən etmək olar.


Kod müəyyən quruluş strukturuna malik olmalıdır. Kodun strukturu aşağıdakı elementlərdən ibarətdir:
• kodun əlifbası – bu kodun işarələnməsi üçün qəbul olunmuş işarələr sistemidir; rəqəmli, hərfli, hərf – rəqəmli və ştrixli əlifba kodlarında daha çox istifadə olunur;
• kodun əsası – kod əlifbasındakı işarələrin sayıdır;
• kodun dərəcəsi – koddakı işarənin mövqeyidir;
• kodun uzunluğu – problemlər nəzərə alınmadan koddakı işarələrin sayı ilə xarakterizə olunur.
Məhsulların kodlaşdırması zamanı on dərəcəli rəqəm kodlarına üstünlük verilir. Məhsulların təsnifat sistemində qəbul olunmuş kod informasiyanın maşında emalı üçün rahatdır.
Kodun yaradılması üçün qeydiyyat və təsnifat sistemləri tətbiq olunur. Qeydiyyat kodlaşdırılması təsnifat obyektlərinin ardıcıl sıra qeydiyyatlı sıra nömrəsi liə həyata keçirilir. Bu halda kod işarəsi özündə natural sıra saylarını təmsil edir.
Kodlaşdırmanın təsnifat sistemi obyektlərin təsnifat xüsusiyyətlərini nəzərə alaraq tətbiq olnur. Bu kodlaşdırma sistemi üzrə kodun hər bir işarəsi təsnifat qrupunu bildirir. Bu halda obyektlərin təsnifatlaşdırılması metoduna uyğun olaraq kodlaşdırmanın ardıcıl və paralel metodlarında istifadə olunur. Ardıcıl kodlaşdırma metodu iyerarxik metod üzrə bölünmüş obyektlər üşün tətbiq olunur. Burada kod işarələməsində təsnifatın əlamətləri ardıcıl olaraq göstərilir. Aşağı mərtəbədə (səviyyədə) verilən qrupların kod işarələnməsi yuxarıda duran qrupların kod işarələrinə müvafiq miqdarda dərəcələrin (işarələrin) əlavə edilməsi ilə yaradılır. Bu əlamət üzrə məhsulların təsnifat sisteminin kodları yaradılır.
Aşağıda ardıcıl kodlaşdırma metodunun köməyilə məhsulların təsnifat sistemi üzrə kodun yaradılması nümunəsi verilmişdir:


35 – kabel məhsulları
35 8 – sahələrarası və sahəli təyinatlı kabelləe, naqillər, şnurlar
35 82 – montaj naqilləri
35 82 1 – mis simli
35 82 12 – polivinilxlorid izolyasiyalı
Paralel kodlaşdırma metodu obyektlərinin təsnifatlaşdırılmasının faset metodu zamanı tətbiq olunur. Buna nümunə kimi məhsulların kodlaşdırma sisteminin çeşid hissəsində onların alt növlərə bölünməsi çıxış edə bilər.
Malların təsnifatı. Malların təsnifatı malların istehlak xüsusiyyətləri və keyfiyyətinin öyrənilməsi, mal dövriyyəsinin uçotu və planlaşdırılması, kataloq və preyskurantların tərtibi, standartlaşdırma sisteminin təkmilləşdirilməsi üçün, məhsulların sertifikatlaşdırılması və marketinq tədqiqatlarının aparılması zamanı müxtəlif fəaliyyət sferalarında məhsullar haqqında informasiyanın avtomotik emalı məqsədilə zəruridir.
Müasir şəraitdə malların təsnifatlaşdırılması aşağıdakı şərtlərə cavab verməlidir:
• istehsal olunan bütün məhsul növlərinin əhatə olunma tamlığını təmin etmək;
• malların xüsusiyyətlərinin dərin tədqiqinə kömək etmək;
• malların kodlaşdırma prinsiplərinə kömək etmək;
• ümumi təsnifat sistemini pozmadan  məhsulların siyahısına yeni adların daxil edilməsini nəzərdə tutan təsnifatın çevikliyini təmin etmək.
Kommersiya fəaliyyətinin obyekti kimi mallar bir çox əlamətlər üzrə təsnifləşdirilir, lakin əsas əlamətləri təyinat, fiziki – kimyəvi xüsusiyyət, tərkib, ölçülər, işlənmə üsulu təşkil edir. Təyinatına görə bütün mallar növlərə - istehlak malları; sənaye təyinatlı mallar və ofis, dəftərxana, maşın və avadanlıqlara bölünür. Malların sinifi – təlabatların ümumiləşmiş qruplarını təmin edən mallar çoxluğudur. Məsələn, istehlak malları növü üç yerə bölünür: ərzaq, qeyri - ərzaq və təbii mallar. Mal sinifləri istifadə olunan xammaldan, təyinatından və digər əlamətindən asılı olaraq alt qruplara; alt siniflər isə - qruplara, alt qruplara, növlərə və növ müxtəlifliklərinə, adlara bölünür.
Mal qrupları – istifadə olunan materialların xüsusiyyətləri, onların işlənməsi, forması, fasonu ilə şərtlənən spesifik təlabatlar qrupunu ödəyən malların alt çoxluğudur.
Malların alt qrupu – bu əsas təyinatlı qrupla ümumi cəhətləri olan, lakin digər alt qrupun mallarından yalnız özlərinə xas əlamətlərlə fərqlənən mal çoxluğudur.
Malın növü – bu fərdi təyinatı və identifikasiya əlamətlərinə görə fərqlənən malların məcmusudur.
Malların növ müxtəlifliyi – bu eyni növ mallardan xammalın, materialın seçimi, eləcə də, konstruksiyası (fortması, fasonu), texnologiyası ilə şərtlənmiş öz şəxsi adı və fərdi xüsusiyyətləri ilə fərqlənən müəyyən növ malların məcmusudur.
Beləliklə, siniflər, alt siniflər və qruplar istehlak mallarının ümumi mal təsnifatını təşkil edir.
Alıcılıq tələbinə görə mallar aşağıdakı kimi təsnifləşdirilir
• gündəlik təlabat malları (çörək, süd, şəkər və s.);
• qabaqcadan seçimə əsaslanan mallar (paltar, mebel, televizor, radio – aparatura və s.);
• xüsusi təlabata malik mallar (dəbdə olan mallar, əla şərablar və s.);
• passiv təlabatlı mallar (mebelin, evin sığortalanması və s.);
Malların təsnifatlaşdırılması zamanı aşağıdakıları ayırd edirlər:
• məmulatın özünün obyektiv parametrləri: keyfiyyət, material, rəng, çəki, ölçü, xarici görünüş, siluet, qoxu, dad, konstruksiya;
• bazar parametrləri: qiymət, rəqabət qabiliyyətlilik, seçimin genişliyi, daşınmanın rahatlığı, malların cəlb ediciliyi;
• istehlak prosesində istifadə olunan parametrlər: davamlılıq, qulluq etmənin sadəliyi, dəyişdirmə (əvəzləmə) müddəti.
Beynəlxalq ticarətdə istifadə olunan malların təsnifatı. Beynəlxalq ticarət sistemində digər təsnifat yanaşması daha geniş yayılmaqdadır. Bu yanaşmanın əsasını aşağıdakı mal sinifləri təşkil edir:
» Tək (nadir, fərdi) mal. Həm şəxsi təlabat mallarını, həm istehsal təyinatlı malları xarakterizə edir.
» Qrup şəklində mal. Həm şəxsi istifadə malları, həm də istehsal təyinatlı mallar üçün xarakterikdir – parfümeriya dəstləri, kompleksdə fəaliyyət göstərn maşın, qurğu, aqreqat sistemləri.
» Mal – obyekt.  Məhsulların istehsalı və realizasiyasına sistemli yanaşmanın inkişaf etdirilməsinin zəruriliyi iri maddi - əşya və əmlak resurslarının vahid maliyyə, texnoloji və inzibati nəzarət altında cəmləşməsini tələb edir.
» Mal – proqram. Bu xüsusilə aerokosmik biznes, avtomatlaşdırılmış idarə sistemləri, robot texnikası, intellektual və biomühəndis texnologiyaları sahəsində yaradılan intellektual maldır.
Gömrük statistikası məlumatlarının formalaşmasında əsas mənbəni yük – gömrük bəyannaməsi təşkil edir. Yük – gömrük bəyannaməsi ölkələrin gömrük sərhəddindən malların keçirilməsi, malın yerləşdiyi gömrük rejiminin dəyişməsi zamanı və eləcə də mövcud qanunvericiliklə nəzərdə tutulan digər hallarda gömrük formallıqlarının yerinə yetirilməsi üçün istifadə olunan müəyyən olunmuş formaya malik olan rəsmi sənəddir. Yük – gömrük bəyannaməsi xarici ticarətin gömrük statistikasının hazırladığı əlamətlərin siyahısını özündə saxlayır. əlamətlərin bu siyahısı dövlət hakimiyyəti orqanlarının və ölkə qanunvericiliyi ilə müəyyən olunmuş digər dövlət orqanlarının nəyin və hansı həcmdə (həm natiral, həm də dəyər ifadəsində) idxal (ixrac) olunduğunu, verilmiş ölkənin partnyoru kimi hansı xarici ölkələrin çıxış etdiyini və bunun miqyasının necə olmasını, ölkələrlə xarici ticarət sövdələşmələri haqqında informasiyalarla təmin edir.
Malların təsnifatı dedikdə, ixrac və idxal mallarının müəyyən əlamətlər üzrə alt qruplara, qruplara və bölmələrə bölünməsi başa düşülür. Mallar təsnifləşdirmə sxemi və mal nomenklaturalarını tərtib edənlər qarşısında duran vəzifələrdən asılı olaraq, istehsal sahələri üzrə, onların hazırlandığı materiallar üzrə, emal dərəcəsinə görə və s. üzrə qruplaşdırıla bilər. Qəbul olunmuş təsnifləşdirmə sxeminə uyğun olaraq, bütün mallara, mal qruplarına və bölmələrə şifrələr verilir. Müvafiq təsnifləşdirmə sistemi üzrə bölünmüş mal adlarının siyahısı mal nomenklaturası adlanır. Malların nomenklaturasında hər bir mal növü qəbul olunmuş təsnifat sisteminə uyğun olaraq müəyyən yer tutur. Beynəlxalq təsnifatlar və mal nomenklaturaları xarici iqtisadi əlaqələr, o cümlədən xarici ticarət haqqında statistik informasiyanın sistemləşdirilməsi üçün təyin olunmuşlar, onlar informasiyanın axtarışı və saxlanılması üçün əsas kimi çıxış edir. Xarici ticarətin təhlili üçün onun mal qrupları üzrə bölgüsü böyük əhəmiyyət kəsb edir. Mal qruplarının qruplaşdırılması bazasında ölkələrin xarici iqtisadi əlaqələrinin səmərəliliyinin ən mühüm göstəricisi olan idxal və ixracın mal strukturu hesablanır. MDB ölkələri üçün ümumi şəkildə mal strukturunun öyrənildiyi əsas maddələr aşağıdakılardır:
Xarici ticarətin mal strukturu və onun əsas maddələri
	Mal strukturunun əsas maddələri
	Daxil olan qrupların kodları

	Ərzaq malları və kənd təsərrüfatı xammalı
	01 – 24

	Mineral məhsullar
	25 – 27

	O cümlədən yanacaq – energetika malları (enerjidaşıyıcıları)
	27

	Kimya sənayesi məhsulları
	28 – 40

	Dəri xammal və ondan hazırlanan məmulatlar
	41 – 43

	Oduncaq və sellüloz – kağız məmulatları (meşə malları)
	44 – 49

	Toxuculuq malları, məmulatları və ayaqqabı
	50 – 67

	Metallar, qiymətli daşlar və onlardan hazırlanan məmulatlar
	71 – 83

	O cümlədən metallar və onlardan hazırlanan məmulatlar
	72 – 83

	Qiymətli daşlar, qiymətli metallar və onlardan hazırlanan məmulatlar
	71

	Maşınlar, avadanlıqlar və nəqliyyat vasitələri
	84 – 90

	Digər mallar
	68 – 70, 91 - 97



Hər hansı bir ölkənin xarici ticarətinin səmərəliliynin müəyyən edilməsi baxımından idxal və ixracın mal strukturunun hesablanması üçün beynəlxalq təşkilatlar və ölkələr qrupu tərəfindən qəbul olunmuş çox maraqlı bir sıra nomenklatura təsnifatlar mövcuddur. Bunların sırasına ilk növbədə malların və mal qruplarının texnoloji tutum dərəcəsinə görə təsnifatlaşdırılması sistemlərini göstərmək olar. Məsələn, İqtisadi Əməkdaşlıq və İnkişaf Təşkilatı ölkələrin qəbul etdiyi Bütün iqtisadi fəaliyyət növlərinin beynəlxalq standart sahəli təsnifatı olan İSİC təsnifatına görə texnoloji tutum üzrə sahələrin quruluşu aşağıdakı cədvəldə verilmişdir:
Texnoloji tutum üzrə sahələr (İSİC təsnifatı, Rev.3)
	Yüksək -  texnoloji sahələr
	

	Əczaçılıq məhsulları (preparatlar)
	2423

	Ofis, hesablaşma maşın və avadanlıqları
	30

	Radio, televiziya və kommunikasiya avadanlığı və cihazları
	32

	Hava gəmisi
	353

	Alətlər, optika, saatlar
	33

	Orat – texnoloji sahələr
	

	Kimyəvi preparatlar (məmulatlar)
	24-2423, 25

	Mexaniki maşın və avadanlıqlar
	29

	Elektirk maşın və avadanlıqlar
	31

	Avtomobillər
	34

	Dəmiryolu avadanlığı
	352

	Digər sahələr
	

	
	D –  (yüksək + orta-texnoloji)



Məhsulların texnoloji tutumuna görə digər daha ətraflı təsnifat aşağıdakı cədvəldə verilmişdir:
Malların daha ətraflı texnoloji intensivlik strukturu
	Yüksək – texnoloji sahələr:
- Hava və kosmik gəmilər;
- Əczaçılıq preparatları və məhsulları;
- Ofis, hesablama maşını və avadanlıqları;
- Radio, televiziya və kommunikasiya avadanlığı;
- Tibbi, dəqiq və optik alətlər


Orta-yüksək-texnoloji sahələr:
- Elektirk maşın, avadanlıqları və cihazları, başqa yerdə adı şəkilməyən;
- Avtomobillər, qoşqu və yarım-qoşqular;
- Kimya məhsulları, əczaçılıq məhsulları çıxmaqla;
- Dəmir yolu avadanlığı və nəqliyyat avadanlığı, başqa yerdə adı çəkilməyən;
- Maşın və avadanlıqlar, başqa yerdə adı çəkilməyən
	Orta-aşağı-texnoloji sahələr:
- Gəmi və qayıqların qurulması və təmiri;
- Rezin və plastik məhsullar;
- Koks, təmizlənmiş neft məhsulları və nüvə enerjisi;
- Digər qeyri-metal mineral məhsullar;
- Metal qarışığı (ərintisi) və metaldan məmulatlar
Aşağı-texnoloji sahələr:
- Sənaye məhsulları, başqa yerdə adı çəkilməyən, tullantıların utilizasiyası;
- Odun, karton, kağız və kağız məhsulları, çap və nəşr olunmuş məhsullar;
- Ərzaq məhsulları, işkilər və tütün;
- Toxuculuq məmulatları, toxuculuq məhsulları, dəri və ayaq geyimləri




Yuxarıda verilmiş təsnifat üzrə İqtisadi Əməkdaşlıq və İnkişaf Təşkilatı üzvü ölkələrinin hər birinin xarici ticarətinin strukturu təhlil olunur. Bu göstəricilər beynəlxalq ticarət və o cümlədən, iqtisadiyyat sahəsində rəqabət qabiliyyətlilik və liberallaşdırma meyllərini ticarətin strukturu baxımından qiymətləndirməyə imkan verir. Keçid iqtisadiyyatlı bir ölkə kimi ölkəmizin də bu kmi əsas təsnifat strukturları əsasında xarici ticarətinin strukturnun təhlili və qiymətləndirilməsində ticari – iqtisadi səmərəliliyin müəyyən edilməsi baxımından böyük zərurət vardır.






















2.2. Azərbaycanda gömrük dəyərinin müəyyənləşdirilməsi

Azərbaycan respublikasının gömrük ərazisinə gətirilən malların gömrük dəyərinin təyin edilməsinin prinsip və normalarının hüquqi əsasını “Gömrük tarifi haqqında” qanun (1995) müəyyən edir.
Gömrük dəyərinin müəyyən edilməsi sisteminə aşağıdakı sənədlər daxildir:
1. ÜTT – QATT – in Gömrük qiymətləndirilməsi üzrə məcəlləsi (mütəxəssislər bu məcəlləni “Gömrük dəyər kodeksi” də adlandırırlar).
2. Ticarət və Tariflər üzrə Baş Sazişın (QATT) VII maddəsinin yerinə yetirilməsi haqqında Saziş (1994 – cü ildə Uruqvay raundundan sonra imzalanmışdır).
QATT – ın VII maddəsi gömrük rüsumlarının yığılması məqsədi üçün malların qiymətləndirilməsinə aiddir. O, malın gömrük dəyərinin bütün dövlətlər üçün ümumi prinsiplərini müəyyənləşdirir. Bu maddədə göstərilir ki: “malın dəyəri onun idxal qiymətinə əsaslanmalıdır, saxta qiymətlərə, yaxud da milli mənşəli malların qiyməti əsasında müəyyən edilə bilməz”.
Gömrük qiymətləndirilməsinin müxtəlif milli metodologiyası rüsumunun proteksionist nəticəsinə bilavasitə təsir göstərir. Belə hallarda gömrük qiymətləndirilməsi metodu idxal edilən malın qiymətinin artırılmasına gətirib çıxarır. Saziş çərçivəsində gömrük qiymətləndirilməsinin vahid və neytral sistemi müəyyənləşdirilib. Belə ki, bu sistem ticari reallığa uyğun olmaqla yanaşı əsassız olaraq müəyyən edilmiş və saxta göstərilmiş və eyni zamanda QATT – da mövcud olmayan gömrük qiymətləndirilməsini qadağan edir. Saziş QATT – da mövcud olan gömrük gömrük qiymtələndirilməsi haqqında müddəaları əhəmiyyətli dərəcədə dəqiqləşdirmək və genişləndirmək üçün kompleks qiymətləndirmə qaydalarına yenidən baxılmasını məqsədə uyğun hesab edir. Inkişaf etməkdə olan ölkələrin bu Sazişi beş il ərzində qəbul etməmək hüququ vardır. Uruqvay raundunun yekununda isə bu Saziş təkmilləşdi və dəqiqləşdirilmiş formada ÜTT – nin hüquq kompleksinə daxil oldu. 
Azərbaycan Respublikası yaxın gələcəkdə ÜTT – yə daxil olmaq istədiyi üçün (Azərbaycan ÜTT – nin məşvərətçi üzvüdür) gömrük dəyərinin təyini üzrə beynəlxalq normativ sənədləri gömrük orqanlarının fəaliyyətində tətbiq olmasına maksimum dərəcədə olmalıdır.
Gömrük tariflərinin tətbiqi, tarif tənzimləmələri tədbirlər, onların beynəlxalq norma və qaydalara uyğunluğu, həmçinin tarif əhatəsinin real səviyyəsi gömrük rüsumları və ödənişlərinin bazasının hesablanma formasını müəyyən edən qaydalardan asılıdır. Malların gömrük sərhəddindən keçirilməsi zamanı vergiqoyma bazasının təyin edilməsi qaydalarının müəyyən edilməsində həm dövlət, hə də kommersiya dairələri maraqlıdır. Belə ki, Dövlət büdcəsi gəlirlərinin 20% - ə qədəri gömrük rüsum və vergiləri hesabına formalaşır. Kommersiya dairələri üçün keçirilən mallara vergiqoyma qaydaları barədə bilgilər xarici iqtisadi fəaliyyətin real səmərəsini, konkret əqdlərin gəlir və çıxarını hesablamağa imkan verir.
Gömrük ödənişləri hesablanarkən hansı gömrük dəyəri baza kimi qəbul edilməlidir? Aydındır ki, malın istehsalçıdan istehlakçıya doğru hərəkətinin müxtəlif mərhələlərində onun dəyəri müxtəlif olacaq, müxtəlif dəyər komponentlərini özündə cəmləşdirəcək və bu dəyərlərin hər biri özünəməxsus qaydada hesablanacaqdır. Malların gömrük sərhəddindən keçirilməsi zamanı gömrük ödənişlərinin hesablanması üçün istifadə olunan dəyəri, malın satıcıdan alıcıya qədər müəyyən hərəkət mərhələsində formalaşır, bu mərhələ uyğun komponentləri (xərc və gəlirləri) özündə cəmləşdirir. Deməli, gömrük malın vergitutma məqsədi üçün istifadə olunan dəyəridir. Başqa sözlə, gömrük dəyəri gömrük ödənişlərinin (ƏDV, aksiz, rüsumlar və gömrük rəsmiləşdirilməsi üçün yığımlar) hesablanma bazası hesab olunur.
“Malların gömrük dəyəri” kateqoriyasının funksional təyinatı da elə bunda, yəni gömrük ödənişlərinin hesablanma bazası olmağındadır. 


Bundan başqa, gömrük dəyərinin hesablanması bilavasitə və dolayı yollarla digər gömrük məqsədləri üçün, məsələn, gömrük statistikası, mübadilə əməliyyatlarında malların qiymətlərinin reallığının yoxlanması, gətirilən malların qiymətlərinin reallığının yoxlanması, gətirilən malların ekvivalent olmasına nəzarət, idxal – ixrac əməliyyatlarına valyuta nəzarəti və s. üçün də mühüm əhəmiyyət kəsb edir. Istənilən vergitutma sisteminin tətbiqi onun səmərəliliyinin təminatı üçün əsasən iki tədbiri zəruri edir:
a) vergitutma bazasının hesablanmasının dəqiq qaydasının müəyyən edilməsi;
b) dövlətə müəyyən edilmiş qaydalara riayət edilməsini yoxlamağa imkan verən zəruri nəzarət mexanizmindən istifadə.
“Malların gömrük dəyəri” məfhumu və onun təyinin sərt reqlamentasiyası bu məqsədlərə xidmət edir. Bu məsələlər gömrük dəyərinin təyin edilməsi metodikasının zəruriliyini bir daha nümayiş etdirir. Bir tərəfdən aydın, dəqiq norma və qaydaların müəyyən edilməsi gömrük dəyərinin konkret səviyyəsini qeyd etməyə imkan verir. Bu da özbaşına hesablamalarla gömrük rüsum dərəcələri ilə manipulyasiyanın qarşısını alır. Digər tərəfdən hamının istifadə edə biləcəyi metodikanın və müəyyən edilmiş qaydaların olması XİF iştirakçıları qarşısında eyni, ədalətli şərt qoyur və xarici ticarət əməliyyatlarının müəyyənliyi səviyyəsini yüksəldilməyə, bağlaşmaların iqtisadi parametrlərini qabaqcadan hesablamağa imkan verir.
“Gömrük dəyəri” göstəricisinin funksional əhəmiyyəti onun əsaslı olduğuna nəzarətin texnologiyasını şərtləndirir.
“Gömrük tarifi haqqında” Azərbaycan Respublikasının Qanunu malların qiymətləndirilməsinin ədalətli, vahid və neytral sisteminin təmin edilməsinin əsasını təşkil edir. Bundan başqa, qanun gömrük dəyərinin strukturunu dəqiq müəyyən edir – gömrük dəyəri, faktiki olaraq ödənilmiş, yaxud ödənilməli olan qiymət və üstəgəl ona hesablanmalı əlavələr deməkdir. 

Qanunla müəyyən edilmiş qiymət əlavələrinin və onların siyahısının gömrük orqanları və iqtisadi fəaliyyət iştirakçıları tərəfindən dəyişdirilməsinə yol verilmir. Qanunla qeyd edilir ki, malların gömrük dəyərləndirmə sistemi Azərbaycan Respublikası gömrük ərazisinə gətirilən mallara şamil edilir.
Gömrük dəyərinin müəyyən edilməsi və ona nəzarətin həyata keçirilməsi üçün AR Gömrük məcəlləsi ilə gömrük orqanlarına aşağıdakı hüquqlar verilmişdir:
a) gömrük nəzarətinin həyata keçirilməsi üçün Azərbayca Pespublikası gömrük sərhəddindən malları və nəqliyyat vasitələrini keçirən şəxslərin, gömrük brokerlərinin və ya belə fəaliyyətlə məşğul olan digər şəxslərin icrasına nəzarət edilməsi Azərbaycan Pespublikasının gömrük orqanlarına həvalə olunmuş əməliyyatların və bank hesablarının vəziyyəti haqqında banklardan və digər kredit təşkilatlarından məlumatlar və arayışlar almaq hüququ (GM, maddə 179);
b) gömrük nəzarətini həyata keçirmək məqsədilə xidməti vəsiqə əsasında gömrük orqanı əməkdaşlarının gömrük nəzarətindən keçiriləcək mallar və nəqliyyat vasitələri, gömrük nəzarəti üçün zəruri sənədlər olan, yaxud icrasına nəzarət Azərbaycan Respublikasının gömrük orqanlarına həvalə edilmiş fəaliyyətin həyata keçirildiyi ərazilərə və binalara daxil olmaq hüququ (GM, maddə 181);
c) gömrük orqanları öz səlahiyyətləri daxilində nəzarəti gömrük orqanlarına həvalə edilmiş fəaliyyət göstərən şəxslərin maliyyə-təsərrüfat fəaliyyətinin yoxlanması üçün müvafiq icra hakimiyyəti orqanları qarşısında vəsatət qaldırmaq hüququ (GM, maddə 183).
Onu da qeyd ki, Azərbaycan Respublikasının ərazisində tətbiq olunan gömrük dəyərinin müəyyən olunması sistemi üzrə normativ baza Azərbaycan Respublikasının gömrük siyasətinə uyğun olaraq hazırlanmış və bu günün tələblərinə tam şəkildə cavab verir. Çünki gömrük siyasəti beynəlxalq əməkdaşlığın genişləndirilməsinə yönəldiyi kimi bu sahədə gömrük dəyərləndirilməsi üzrə normativ sənədlərin hazırlanması da hamılıqla qəbul edilmiş beynəlxalq normalar və təcrübələrə əsaslanmışdır.

Belə ki, “Gömrük Tarifi haqqında” Azərbaycan Respublikası Qanununu gömrük dəyərləndirilməsi ilə bağlı 3-4-cü fəsilləri və Azərbaycan Respublikası Nazirlər Kabinetinin 12 yanvar 1998-ci il tarixli 7 saylı qərarı ilə təsdiq olunmuş “Azərbaycan Respublikasının gömrük ərazisinə gətirilən və bu ərazidən çıxarılan malların gömrük qiymətləndirilməsi sisteminin tətbiqi Qaydaları” Tarif və Ticarət üzrə Baş Sazişin (QATT-ın, indiki Ümumdünya Ticarət Təşkilatının) VII maddəsinin ümumi prinsiplərinə uyğun olaraq hazırlanmışdır.
Yuxarıda qeyd olunan normativ sənədlərə və beynəlxalq qaydalara görə idxal mallarının gömrük dəyərinin müəyyən olunması sadəcə rüsum və vergilərin hesablanıb alınması üçün deyil, eyni zamanda ölkələr arasında kvota, statistika, sərbəst ticarət anlaşmaları və s. beynəlxalq ticarətdə vacib olan qaydaları müəyyən etməkdə də önəmlidir. Buna görə də, malların gömrük dəyərinin düzgün və doğru müəyyən olunması bütün ölkələrdə gömrük orqanlarının birinci vəzifəsidir.
QATT-a (Ümumdünya Ticarət Təşkilatının) üzv ölkələr tərəfindən QATT-ın VII maddəsinin icrasını təmin etmək məqsədilə 1979-cu il aprelin 12-də Cenevrədə “Gömrük Qiymətləndirilməsi qaydaları” imzalanmış və 1981-ci ildən qüvvəyə minmişdir. Bu qaydalar əsasında malların gömrük dəyərinin müəyyən olunması aşağıda qeyd olunan və beynəlxalq təcrübədə qəbul olunmuş prinsiplərə əsaslanmalıdır:
- Gömrük Qiymətləndirilməsi Sistemi obyektiv, neytral və sənədlərlə təsdiq olunmuş məlumatlara əsaslanmalıdır.
- Gömrük Qiymətləndirilməsi heç bir halda malların gömrük dəyərinin şişirdilməsi hesabına gömrük ödənişlərinin artıq alınmasına xidmət etməməlidir.
- Gömrük Qiymətləndirilməsi Sistemi antidempinq vasitəsi kimi tətbiq edilməməlidir.
- Gömrük Qiymətləndirilməsi malların gömrük dəyərinin süni olaraq azaldılmasının nəticəsi olan haqsız rəqabət şəraitindən ticarəti qorumalıdır.
- Gömrük Qiymətləndirilməsi Sistemi bütün göndərilmə mənbələrinə münasibətdə eyni qaydada tətbiq edilməlidir.
- Gömrük Qiymətləndirilməsi Sistemində formal xarakterli proseduralar minimum olmalı, kommersiya təcrübəsinə zidd olmaya, bərabərhüquqlu və sadə göstəricilərə əsaslanmalıdır.
- Gömrük Qiymətləndirilməsi Sistemi kommersiya sirlərinin qorunmasını təmin etməli, malların maksimum səviyyədə tezliklə gömrük rəsmiləşdirilməsinə şərait yaratmalı, gömrük qiymətləndirilməsi şəffaf və dəqiq olmaqla geniş ictimayyət üçün açıq olmalı, iş adamlarında onların mallarının gömrük qiymətləndirilməsinin düzgün olduğuna inam yaratmalıdır.
Beləliklə, QATT-ın vəzifəsi müxtəlif prinsiplər əsasında çoxtərəfli əsaslarda iştirak edən tərəflər arasında ticarət münasibətlərinin nizama salınmasının təmin edilməsindən ibarətdir. 
Uruqvay raundunun gedişində onun iştirakçıları tarifin aşağı salınması formulundan istifadə etməməyi qərara alıblar. Onlar 5 il (1995-2000-ci illər) ərzində rüsum dərəcələrinin 40% aşağı salınması haqqında razılığa gəliblər. Bu öz əhəmiyyətinə görə rüsumun aşağı salınmasının xətti metoda qayıdışını göstərir. Bu arxasında “tarif piki” (daha yüksək rüsum dərəcəsi) adlanan nisbi toxunulmazlığın saxlanma imkanı gizlənir.
Uruqvay raundunun gedişində gömrük rüsumunun orta səviyyədə aşağı salınmasında razılaşmalara baxmayaraq xüsusən sənaye mallarının rüsum dərəcələri kifayət qədər yüksək səviyyədə qaldı.









2.3. Ölkədə xarici ticarətin dövlət tənzimlənməsinin normativ hüquqi bazasının öyrənilməsi

Azərbaycan Respublikasıda xarici ticarətin dövlət tənzimlənməsi sisteminin normativ hüquqi bazası Azərbaycan Respublikasının  Konsititusiyasından, Azərbaycan Respubliksının Gömrük Məcəlləsindən, “Gömrük Tarifi haqqında” Azərbaycan Respublikasının qanunundan və Azərbaycan Respublikasının digər qanunvericilik aktlarından (Azərbaycan Respublikası Prezidentinin fərmanları, Nazirlər Kabinetinin, İqtisad İnkişaf Nazirliyi və Dövlət Gömrük Komitəsinin qərar və sərəncamları), o cümlədən respublikamızın iştirakçısı olduğu dövlətlərarası sazişlərdən və beynəlxalq müqavilə və konvensiyalardan ibarətdir. Respublikamızın dövlətlərarası müqavilələrində və beynəlxalq konvensiyalarda meəyyən edilən qaydalar Azərbaycan Respubliksının Gömrük Məcəlləsi və idxal-ixrac əməliyyatlarının dövlət tənzimlənməsi sahəsində Azərbaycan Respublikasının digər normativ – hüquqi aktları ilə nəzərdə tutulmuş qaydalarla ziddiyyət təşkil edərsə, bu halda dövlətlərarası və beynəlxalq müqavilələrin qaydalarına üstünlük verilir və onlar tətbiq olunur.
Qeyd etmək lazımdır ki, Azərbaycanda idxal-ixrac əməliyyatlarının dövlət dövlət tənzimlənməsi üçün Respulika Prezidentinin “Azərbaycan Respublikasıda xarici ticarətin səmərəliliyinin artırılması tədbirləri haqqında” Azərbaycan Respublikası Prezidentinin 10 yanvar 1994-cü il tarixli 91 saylı fərmanı; “Azərbaycan Respublikasıda xarici ticarətin sərbəstləşdirilməsi haqqında” Azərbaycan Respublikası Prezidentinin 5 aprel 1994-cü il tarixli 125 saylı fərmanı; “Azərbaycan Respublikasıda xarici ticarətin tənzimlənməsinin təkmilləşdirilməsi haqqında” Azərbaycan RespublikasıPrezidentinin 17dekabr 1996-cı il tarixli 520 saylı fərmanı; “Azərbaycan Respublikasıda xarici ticarətin daha da liberallaşdırılması haqqında” Azərbaycan RespublikasıPrezidentinin 24 iyun 1997-ci il tarixli 609 saylı fərmanı imzalamışdır.

Həmin fərmanlar əsasında Nazirlər Kabineti, İqtisad İnkişaf Nazirliyi və Dövlət Gömrük Komitəsi tərəfindən müvafiq normativ – hüquqi aktlar qəbul edilmişdir. Tədbirlərin əsas istiqaməti xarici ticarətin bazar iqtisadiyyatının prinsiplərinə uyğun liberallaşdırılmasından ibarətdir. Qəbul edilmiş qanunlarla daxili və xarici kvotaların tamamilə radan qaldırılması, lisenziyaların qismən ləğv olunması, stateji məhsulların xarici ticarətinin mərkəzləşdirilməsi qaydasının aradan qaldırılması, qiymətlərin sərbəstləşdirilməsi, dövlət sifarişlərinin ləğvi və s. kimi bir söra tədbirlər həyata keçirilmişdir. Bu isə beynəlxalq ticarətin liberallaşdirilması üçün çox mühümdür. Xarici ticarətdə konyukturaya daha həssas olan özəl bölmə payının respublikamızda getdikcə artması beynəlxalq təşkilatların fəal iştirakı ilə həyata keçirilən liberallaşdırma siyasətinin mühüm istiqamətlərindən biridir.
Hazırda Azərbaycan Respublikasında bütün rezidentlər tərəfindən idxal-ixrac əməliyyatları “Azərbaycan Respublikasıda xarici ticarətin liberallaşdırılması haqqında” Azərbaycan Respublikası Prezidentinin 24 iyun 1997-ci il tarixli 609 saylı fərmanı ilə təsdiq edilmiş “Azərbaycan Respublikasıda idxal-ixrac əməliyyatlarının tənzimlənməsi qaydaları” ilə tənzimlənir.
İdxal-ixrac əməliyyatlarının bu qaydalarla nəzərdə tutulmayan digər formaları bütün rezidentlər tərəfindən sərbəst surətdə həyata keçirilir.
Dünya təcrübəsində olduğu kimi, Azərbaycanda da silah və hərbi texnika, barıt və partlayıcı maddələr, narkotik və psixotrop vasitələr, incəsənət əsərləri, çöl heyvanları, yabanı bitkilər və s. malların idxalı və ixracı dövlət orqanlarının icazəsi ilə həyata keçirilir. Belə ki, həmin qaydaların 1 saylı əlavəsində göstərilən malların (silah və hərbi texnika, onların istehsalı üçün zəruri olan ehtiyat hissələri, barıt (ovçuluq barıtı istisna olmaqla), partlayıcı maddələr, partlayış və pirotexnika vasitələri; nüvə materialları, texnologiyaları, avadanlıqları və qurğuları, xüsusi qeyri-nüvə materialları, radioaktiv tullantılar da daxil olmaqla radioaktiv şüalanma mənbələri; narkotik və psixotrop vasitələri, kimyəvi zəhərlər; silahlanma və hərbi texnikanın yaradılması üçün istifadə olunan elmi-texniki məlumatın və texnologiyanın, material və avadanlıqların ayrı-ayrı növləri) idxalı və icracı müstəsna olaraq Nazirlər Kabinetinin sərəncamları əsasında həyata keçirilir. Əks təqdirdə bu malların idxalına və ya ixracına icazə verilmir. Yuxarıda adları sadalanan malların kreditlə, konsiqnasiya yolu ilə, həmçinin sərhədyanı ticarət çərçivəsində ixracına yol verilmir.
Bu qaydaların 2 saylı əlavəsində göstərilən malların (bitkilərin mühafizəsi üçün istifadə edilən kimyəvi vasitələr, baytarlıq təbabətində tətbiq edilən dərman, bioloji preparatlar və baytarlıq ləvazimatları, dərman preparatları və tibbi ləvazimatları, Azərbaycan Respublikası ərazisində quruda və dəniz iqtisadi zonası hüdudlarında yerləşən istilik enerji və mineral xammal yataqları haqqında və rayonlar üzrə məlumat, ixtiralar, “nou-hau” və elmi tədqiqat işlərinin nəticələri, çöl heyvenları, yabanı bitkilər və qazıntılarda tapılmış heyvan sümükləri, vəhşi heyvanlardan və yabanı bitkilərdən dərman istehsalı üçün xammal, ilan, böyə və əqrəb zəhərləri, incəsənət əsərləri, kolleksiya əşyaları və əntiq mallar, ozondağıdıcı maddələr və tərkibində belə maddələr olan məhsullur) idxalı və ixracı ilə əlaqədar bağlanmış müqavilələr (Azərbaycan Respublikasıda xidmətlərin göstərilməsi haqqında bağlanmış müqavilələr istisna olmaqla) İqtisad İnkişaf Nazirliyində ekspertizadan və qeydiyyatdan keçdikdən sonra həyata keçirilir. Əks təqdirdə bu malların idxalına və ya ixracına icazə verilmir.  İqtisad İnkişaf Nazirliyi həmin mallar üzrə ekspertiza keçərkən onların idxalı və ixracı barəsində müvafiq dövlət orqanlarının rəyini almalıdır. Bu malların da kreditlə, konsiqnasiya yolu ilə, həmçinin sərhədyanı ticarət çərçivəsində ixracına yol verilmir.
Azərbaycanda xarici ticarət əlaqələrinin dövlət tənzimlənməsi sahəsində idxal-ixrac əməliyyatlarının sərbəstləşdirilməsi strategiyasının prioritet istiqamət kimi götürülməsinə baxmayaraq, dünyanın bütün ölkələrində olduğu kimi respulikamızda da bəzi qeyri-tarif tənzimlənmə metodlarından istifadə olunur. Müasir qloballaşma şəraitində ticarət və gömrük işi sahəsindəki bütün konvensiya və sazişlərdə qeyri-tarif məhdudiyyətinin tədricən aradan qaldırılması məsləhət görülsə, real beynəlxalq praktika göstərir ki, bu metodlardan müəyyən qədər istifadə etmədən dünyanın heç bir ölkəsi xarici ticarətin effektiv tənzimlənməsinə nail ola bilmir.
Bu sahədə mövcud olan qanunvericiliyin təhlili göstərir ki, hazırda respublikamızın xarici ticarətində tətbiq olunan başlıca qeyri-tarif tənzimləmə metodları əsasən aşağıdakılardır: qeydiyyat; lisenziyalaşdırma; idxal-ixrac və valyuta nəzarəti; əmtəənin deklarasiyası.
Qeydiyyatın vacibliyi xarici iqtisadi fəaliyyətin bütün subyektləri üçün nəzərdə tutulur. Subyektlər qeydiyyatdan keçərkən xarici ticarət əməliyyatlarının həyata keçirilməsi haqqında şəadətnamə alırlar. Qeydiyyat yalnız iqtisadi fəaliyyət iştiraçlarının sayının dövlət tərəfindən bilinməsi deyil, həm də onların idxal-ixrac fəaliyyətinin xarakterinin dəyişməsinə operativ nəzarəti də təmin etməyə kömək edir.
Azərbaycan Respublikasıda qeyri-tarif məhdudiyyətləri əsasən idxal əməliyyatlarına tətbiq olunur. Bir sıra mallar istisna olmaqla, ixrac əməliyyatları üçün demək olar ki, heç bir məhdudiyyət tədbirləri mövcud deyildir. Kvotalaşdırma ləğv edildikdən sonra Azərbaycan Respublikasıda xarici ticarətin tənzimlənməsi sahəsində tətbiq olanan başlıca qeyri-tarif məhdudiyyəti lisenziyalaşdırmadır ki, bu da əsasən idxal əməliyyatlarına tətbiq olunur.
Qeyd etmək lazımdır ki, Azərbaycan Respublikasıda avtomatik lisenziyalaşdırma tədbirləri indiyə qədər inkişaf etmişdir. Lakin bir sıra ölkələrdə son vaxtlara qədər belə lisenziyalaşdırmaya ya bütün xarici ticarət (məsələn, Türkiyədəki kimi), ya da onun bir hissəsi məruz qalır. Ümumiyyətlə, avtomatik lisenziyalaşdırma gözlənilən meylləri izləməyə imkan verən bazarın vəziyyətinə nəzarət metodu kimi istifadə edilir və lazım olan hallarda qoruyucu tədbirləri daxil etməyə imkan verir.
Azərbaycan Respublikasıda bir sıra mallar üçün qeyri-avtomatik lisenziyalaşdırma tədbirləri tətbiq edilir və başlıca olaraq aşağıdakı tədbirlərlə həyata keçirilir:

• bəzi spesifik əmtəələrin ixrac və idxalına nəzarəti təmin etmək;
• hərbi və ikili təyinatlı əmtəələrə ticarət zamanı milli və beynəlxalq təhlükəsizlik maraqlarını təmin etmək.
Azərbaycan Respublikasıda rezidentlər tərəfindən öz vəsaitlərin, konsiqnasiya və ya dövlət zəmanətinə əsaslanmayan kreditlər hesabına aparılan idxal əməliyyatları üzrə bağlanmış müqavilələr, bir sıra mallar istisna olmaqla, sərbəst surətdə, yəni yalnız gömrük orqanlarına bəyan edilməklə həyata keçirilir. Azərbaycan Respublikasıda bir sıra malların idxalını və ya ixracını həyata keçirən rezidentlər isə müvafiq dövlət orqanlarından lisenziya almalıdırlar.
Ümumiyyətlə, idxalı və ya ixracı (həmçinin istehsalı, satışı) lisenziyalaşdırmalı olan bütün malların siyahısı “Bəzi fəaliyyət növlərinə xüsusi razılıq (lisenziya) verilməsi qaydalarını təkmilləşdirilməsi haqqında” Azərbaycan Respublikası Prezidentinin 2 sentyabr 2002-ci il tarixli 782 saylı fərmanında əks olunmuşdur. Bu fərmanla xüsusi razılıq (lisenziya) tələb olunan fəaliyyət növlərinin sayı 240-dan 30-a endirilmişdir ki, bunu iqtisadiyyatın liberallaşdırılması, xüsusilə, xarici ticarətin sərbəstləşdirilməsi sahəsində atılan mühüm tədbir kimi qiymətləndirmək olar. Həmin fərmana əsasən istehsalı, satışı və idxalı İqtisad İnkişaf Nazirliyi tərəfindən verilən lisenziya əsasında həyata keçirilən mallar aşağıdakılardır: etil (yeyinti) spirti; alkoqollu içkilər (pivə istisna olmaqla); tütün məmulatı.
Bu mallar istehsal və idxal olunduğu ölkədən asılı olmayaraq lisenziya obyektləri hesab olunurlar. Lisenziya almaq üçün təqdim edilən sənədlər müvafiq dövlət orqanı tərəfindən təqdim olunduğu gün qeydə alınır. Müvafiq dövlər orqanı sənədlərin qeydə alındığı gündən başlayaraq 15 gündən gec olmayaraq lisenziya verilməsi haqqında qərar qəbul etməlidir.
Azərbaycan Respublikasıda lisenziyaların maksimum müddəti 5 ilə qədər ola bilər. Azərbaycan Respublikasıda lisenziya blanklarının uşotu Maliyyə Nazirliyi tərəfindən aparılır.

Qeyd etmək lazımdır ki, “Azərbaycan Respublikasında idxal-ixrac əməliyyatlarının tənzimlənməsi qaydaları”na əsasən Azərbaycan Respublikasında istehsal, emal və təkrar emal olunan malların ixracında rezidentlər sərbəstdirlər və bu qaydalarda nəzərdə tutulmuş hallar istisna olmaqla onların fəaliyyətinə məhdudiyyət qoyula bilməz. Başqa sözlə desək, həmin qaydaların 1, 2 və 3 saylı əlavələrində göstərilən mallardan başqa Azərbaycan Respublikasının ərazisində istehsal, emal və təkrar emal olunan digər malların ixrcaına icazə (lisenziya) tələb olunur və onların ixracı gömrük orqanlarında yalnız bəyan edilməklə həyata keçirilir.
Respublika ixracatında mühüm əhəmiyyət kəsb edən və “strateji əhəmiyyətli mallar” adlandırılan bəzi məhsulların, elektrik enerjisi, pambıq mahlıcı və s. aid edilmişdir.
Göstərmək lazımdır ki, dövlət bölməsində özəl bölməyə nisbətən xarici ticarətin liberallaşdırılması daha məhdud xarakter daşıyır. Məsələn, kreditlə ixrac əməliyyatları, konsiqnasiya yolu ilə ixrac əməliyyatları və müvəqqəti ixrac əməliyyatları kommersiya strukturları tərəfindən sərbəst surətdə, yalnız gömrük orqanlarında bəyan edilməklə həyata keçirilə bilər. Bu zaman respublikanın dövlət müəssisələrində istehsal olunmuş mallar həmin malların dəyəri istehsalçıya tam ödənildikdən sonra ixrac oluna bilər. Bu ixrac əməliyyatları dövlət müəssisələri tərəfindən həyata keçirildikdə isə bağlanmış müqavilələr İqtisadi İnkişaf Nazırliyində qeydiyyatdan keçirilməklə icra olunur.
Respublikamızda dövlət tərəfindən ixraca subsidiyaların verilməsi vasitəsilə yardım edilməsi prosesi həyata keçirilmir. Ixrac edən firmalar yalnız öz vasitələrinə və maliyyə kreditlərinə əsaslanırlar.
Ölkəmizdə banklardan alınması mümkün olan kreditlərdən başqa heç bir ixrac kreditləri yoxdur. Ixrac kreditlərinin zəmanətlər sistemi və sığorta proqramları mövcud deyildir.
Bundan əlavə idxal və ixrac olunan heyvan mənşəli xammal və məhsullara respublikamızda dövlət baytarlıq nəzarəti həyata keçirilir və həmin məhsullara baytarlıq – sanitariya baxımından qiymət vermək üçün laboratoriya müayinələri aparılır. Azərbaycan Respublikasında yükləmə qabağı keçirilən inspeksiya xidmətindən müntəzəm olaraq istifadə olunur və buna dair heç bir normativ – hüquqi akt yoxdur.
Lakin bəzi hallarda özəl sektordan olan idxalçılar istehlakçının müdafiəsi tələblərinə və texniki standartlara cavab vermək üçün də həmçinin yükləmə qabağı inspeksiya aparılır.
Azərbaycan Respublikasında sanitar və fitosanitar tədbirlər Səhiyyə Nazirliyi və Kənd Təsərrüfat Nazirliyi tərəfindən həyata keçirirlir. Bu qanunlar sanitar və fitosanitar tədbirləri yerinə yetirmək üçün “Sanitariya – epidemioloji salamatlıq haqqında”, “Baytarlıq təbabəti haqqında”, “Yeyinti məhsulları haqqında” Azərbaycan Respublikası Qanunlarını, həmçinin “İstehlakçıların hüquqlarının müdafiəsi haqqında” Azərbaycan Respublikası Qanununu rəhbər tuturlar.
Azərbaycan Respublikasının ticarətdə texniki manelər sahəsində mövcud normativ sənədləri və qanunverici aktları ticarətdə manelər və dağıdıcı xüsusiyyətlər yaratmır, idxal mallarını diskriminasiya edən əsasları özündə daşımır. Əsas məqsəd – vətəndaşların mülkiyyətinin mühafizəsini, təhlükəsizliyini, sağlamlığını və ətraf mühitin qorunmasını təmin etməkdir. Bu sahəyə aid qanunvericilik aktları aşağıdakılardır: “İstehlakçıların hüquqlarının müdafiəsi haqqında” Azərbaycan Respublikası Qanunu; “Yüklərin nişanlanması haqqında Konvensiyaya qoşulma haqqında” Azərbaycan Respublikası Qanunu; “Təbiətin mühafizəsi və təbiətdən istifadə haqqında” Azərbaycan Respublikası Qanunu; “Standartlaşdırma haqqında” Azərbaycan Respublikası Qanunu; “Sanitariya – epidemioloji salamatlıq haqqında” Azərbaycan Respublikası Qanunu.
Bu qanunlardan ən əhəmiyyətlisi isə “Standartlaşdırma haqqında” qanundur. Qanuna əsasən Azərbaycan Respublikasında bütün icra hakimiyyəti və yerli özünüidarəetmə orqanları, müəssisələr, təşkilatlar, sahibkarlıq, habelə ictimai birliklər üçün məcburi olan sertifikatlaşdırmanın hüquqi və iqtisadi əsaslarını müəyyənləşdirir. Azərbaycan Respublikasında standartlaşdırma üzrə aşağıdakı normativ sənədlər bu Qanunla müəyyən edilmiş hallarda, qaydada və şərtlə hazırlanır və tərtib edilir: Azərbaycan Respublikasının dövlət standartları; texniki – iqtisadi və sosial informasiya təsnifatları; sahə standartları; müəyyən edilmiş qaydada tətbiq edilən beynəlxalq (regional) və dövlətlərarası standartlar, normalar, qaydalar və tövsiyyələr; texniki şərtlər; müəssisələrin standartları; elmi – texniki və mühəndis cəmiyyətlərinin və digər ictimai birliklərin standartları.
Azərbaycan Respublikasında sertifikatlaşdırma “Məhsulların (işlərin, xidmətlərin) sertifikatlaşdırılmasının mərhələlər üzrə tətbiq edilməsi haqqında” Azərbaycan Respublikasının Nazirlər Kabinetinin 1 iyul 1993 – cü il tarixli 343 nömrəli qərarı ilə tənzimlənir. Idxal olunan məhsulun sertifikatlaşdırılması üçün Azərbaycan Respublikasında təyinatı üzrə birbaşa istifadə ediləcək məhsulun idxalına dair müqavilələr (kontraktlar) bağlanarkən, onların şərtlərində məhsulun sertifikatlaşdırılmasını göstərən və milli sertifikatlaşdırma orqanı tərəfindən tanınan sertifikatın olması nəzərdə tutulmalıdır. Qeyd edək ki, Azərbaycan Respublikası AZS Milli Sertifikatlaşdırma sisteminə malikdir. Sistem məcburi sertifikatlaşdırılma ilə bərabər könüllü sertifikatlaşdırılma da nəzərdə tutulur. Məcburi sertifikatlaşdırma insan həyatı üçün və ətraf mühitə zərər gətirə bilən məhsullara aid edilir. Könüllü sertifikatlaşdırma isə sifarişçinin təşəbbüsü ilə könüllülük əsasında keçirilən sertifikatlaşdırmadır.
Azərbaycan məhsul idxalının keyfiyyətinə olan əsas tələb, xarici ölkələrdən gətirilən, insan orqanizmi üçün potensial təhlükə törədə bilən məhsulların təhlükəsizlik göstəriciləri əks olunmuş müvafiq sənədlərlə müşayiət olunmasıdır. Bununla yanaşı Azərbaycan Respublikasından ixrac olunan və Azərbaycan Respublikasına idxal olunan məhsulların təhlükəsizliyini təyin etmək məqsədilə, Azərbaycan Respublikası Prezidentinin 29 dekabr 1998 – ci il tarixli 48 saylı Fərmanı ilə “Azərbaycan Respublikası Səhiyyə Nazirliyi Haqqında” təsdiq edilmiş Əsasnaməyə uyğun olaraq Səhiyyə Nazirliyi tərəfindən məhsulların gigiyenik sertifikatlaşdırılması aparılır.
Azərbaycan Respublikasında idxal mallarının gömrük rəsmiləşdirilməsi zamanı keyfiyyət və mənşə sertifikatı, bəzi məhsullar üçün isə uyğunluq sertifikatı də tələb olunur.
Azərbaycan Respublikasında əlverişli ticarət rejimi tətbiq olunmadığı üçün və bütün idxal mallarına mənşəyindən asılı olmayaraq eyni qaydalar tətbiq olunduğundan idxal mallarına fərqli baza əsasında nəzarət edilmir. Mənşə sertifikatı da əsasən statistik məqsədlər üçün tələb olunur.
Belə ki, “Gömrük tarifi haqqında” Azərbaycan Respublikasının Qanununun 24 – 32 – ci maddələrində göstərilir ki, malın mənşə ölkəsi, malların Azərbaycan Respublikasının gömrük əırazisinə gətirilməsi və bu ərazidən çıxarılmasının tarif və qeyri – tarif tənzimlənməsini həyata keçirmək məqsədilə müəyyən olunur. Qeyd etmək lazımdır ki, “Gömrük tarifi haqqında” qanuna əsasən Azərbaycan Respublikasında malın mənşə ölkəsini müəyyən edən prinsiplər və qaydalar Kioto Konvensiyası ilə tam uzlaşır.
İdxalçı faktura və ya haqqın həqiqətən ödənilməsini sübut edən digər sənədləri, mənşə sertifikatını və daşınma sənədləri ilə müşayiət olunan idxal gömrük bəyannaməsini təqdim etməlidir.
Azərbaycan Respublikasında idxal və ixrac əməliyyatlarında, satış müəssisələri daxil olmaqla eksklüziv hüquqlara malik dövlət və qeyri – dövlət müəssisələri yoxdur, neft sektoru istisna olmaqla, dövlət digər sektorları heç bir spesifik siyasətə cəlb etmir.

